
Útdráttur 

Ein af grunnþörfum mannsins er félagsleg tengsl og samskipti við aðra. Til að uppfylla þá 

þörf og svo að samskipti verði árangursrík þarf einstaklingur að búa yfir félagshæfni. 

Netvæðingin hefur alið af sér nýjar samskiptaleiðir en slík samskipti nefnast tölvumiðluð 

samskipti. Eitt vinsælasta afsprengi þeirrar þróunar er samfélagssíðan Facebook. 

Markmið þessarar rannsóknar var að skoða hvort tengsl væru milli notkunar Facebook 

og félagshæfni unglinga. Notast var við fyrirliggjandi megindleg gögn, annarsvegar gögn 

EU NET ADB frá 2012 og hinsvegar gögn úr rannsókninni Þyngd skólabarna og tengsl 

hennar við líðan frá 2001. Gagnasöfnin innihéldu sjálfsmat unglinga sem fengið var með 

svörun á spurningalistum. Spurningalistarnir byggðu meðal annars á  YSR lista ASEBA 

mælitækisins, en hæfniþáttur listans var notaður til að mæla félagshæfni. 

Niðurstöður rannsóknarinnar voru að félagshæfni unglinga var nánast sú sama 

fyrir og eftir tilkomu Facebook. Nánast allir unglingarnir í úrtakinu voru notendur 

Facebook en meðalnotkun var 2,4 klukkustundir á dag. Niðurstöður sýndu að það eru 

tengsl milli tíma sem varið er á Facebook og félagshæfni. Auk þess sýndu niðurstöður að 

því meiri tíma sem notaður var á Facebook því slakari var félagshæfni unglinga. Mikil 

notkun á Facebook virtist hafa neikvæð tengsl við ánægju unglinga með lífið og 

samskipti við foreldra. Þegar niðurstöðurnar voru studdar með kenningum er hafa verið 

settar fram varðandi tölvumiðluð samskipti eru vísbendingar um að fyrirliggjandi vandi 

sé orsök mikillar notkunar en þó er ekki hægt að fullyrða um sambandið. 

 

Lykilorð: félagshæfni, samfélagssíður, Facebook, unglingar, tölvumiðluð samskipti. 

Abstract 

One of the primary human needs is the need for social connectedness and interaction. 

To fulfill that need and for communication to be successful social competence is 

needed. The expansion of the Internet has developed a new form of communication, 

computer mediated communication. One of the most popular results of the expansion 

is the social network website, Facebook. The aim of this study was to examine whether 

there is a relationship between Facebook use among adolescents and social 

competence. The research was quantitative and based on the analysis of available data, 

firstly data from the study EU NET ADB since 2012 and secondly data from the study 

Þyngd skólabarna og tengsl hennar við líðan (Weight of schoolchildren and its 

relationship to well-being) since 2001. The research was based on self-assessment 

questionnaires. The questionnaires were partly based on the YSR list from the ASEBA 

system. The competence factor of the list was used to measure social competence. 

The results of this study indicate that social competence of adolescents was almost 

the same before and after the emergence of Facebook. Most of the adolecents were 

members of Facebook and the average use was 2,4 hours per day. The results showed 

that there was a relationship between time spent on Facebook  and social competence. 

Furthermore the results showed that more time spent on Facebook was related to 

weaker social competence. Heavy use of Facebook seemed to have a negative 

relationship with satisfaction in life and communication with parents. When the results 

were compared to theories about computer mediated communication the results 

indicate that a previous problem was the cause of greater use of Facebook however it is 

not possible to assert the relationship. 

 

Key words: social competence, social networks, Facebook, adolescent, computer 

mediated communication. 

 

 

https://www.google.is/search?client=firefox-a&rls=org.mozilla:is:official&channel=fflb&biw=1920&bih=986&q=The+expansion+of+the+internet+has+developed+a+new+form+of+communication,+computer+mediated+communication.&spell=1&sa=X&ei=VTp9UrffEsiktAb4z4HgBw&ved=0CCMQBSgA
https://www.google.is/search?client=firefox-a&rls=org.mozilla:is:official&channel=fflb&biw=1920&bih=986&q=The+expansion+of+the+internet+has+developed+a+new+form+of+communication,+computer+mediated+communication.&spell=1&sa=X&ei=VTp9UrffEsiktAb4z4HgBw&ved=0CCMQBSgA

Formáli 

Rannsókn þessi er lokaverkefni í meistaranámi til starfsréttinda í félagsráðgjöf við 

Félagsráðgjafardeild Háskóla Íslands. Verkefnið var unnið á haustönn 2013 og jafngildir 

30 ECTS-einingum. Ég vil þakka öllum þeim sem aðstoðuðu mig við rannsóknina. Fyrst vil 

ég þakka leiðbeinanda mínum Hervöru Ölmu Arnardóttur fyrir gott samstarf og góða 

tilsögn, Kjartani Ólafssyni fyrir aðgang að gagnasöfnum og leiðbeiningu um úrvinnslu, 

Halldóri Guðmundssyni  fyrir ráðleggingar um notkun og túlkun matstækja og Atla 

Hafþórssyni fyrir sérlega góða aðstoð við tölfræðilega úrvinnslu. Að lokum vil ég þakka 

vinum og fjölskyldu fyrir að sýna námi mínu áhuga og stuðning. 





7 

Efnisyfirlit 

Útdráttur .................................................................................................................... 3 

Abstract ..................................................................................................................... 4 

Formáli ....................................................................................................................... 5 

Efnisyfirlit ................................................................................................................... 7 

Töfluskrá .................................................................................................................... 9 

Myndaskrá ............................................................................................................... 10 

1 Inngangur ............................................................................................................ 11 

1.1 Mikilvægi og hagnýtt gildi ...................................................................................... 13 

1.2 Uppbygging og helstu hugtök ritgerðar ................................................................. 14 

2 Fræðileg umfjöllun ............................................................................................... 17 

2.1 Unglingar ................................................................................................................. 17 

2.1.1 Unglingsárin .................................................................................................... 17 

2.1.1.1 Líffræðilegar umbreytingar ................................................................... 18 

2.1.1.2 Vitsmunaþroski ...................................................................................... 18 

2.1.1.3 Sálfélagslegar umbreytingar ................................................................. 20 

2.1.2 Staða unglinga í samtímanum ........................................................................ 21 

2.2 Félagshæfni ............................................................................................................ 23 

2.2.1 Skilgreining og mikilvægi félagshæfni ............................................................ 23 

2.2.2 Kenningar um félagshæfni .............................................................................. 25 

2.2.3 Mat og þjálfun félagshæfni ............................................................................ 27 

2.2.4 Félagshæfni á unglingsárunum ...................................................................... 28 

2.3 Netvæðing .............................................................................................................. 29 

2.3.1 Frá upplýsingu til gagnvirkni ........................................................................... 30 

2.3.2 Tölvumiðluð samskipti .................................................................................... 30 

2.3.3 Ótti og nýtt siðferði ......................................................................................... 32 

2.4 Samfélagssíðan Facebook ...................................................................................... 33 

2.4.1 Facebook ......................................................................................................... 34 

2.4.2 Skilgreining og hugtök í tengslum við Facebook ............................................ 34 

2.4.3 Rannsóknir á samfélagssíðum ........................................................................ 35 

2.4.3.1 Áhrif og afleiðingar af notkun samfélagssíðna ..................................... 36 

2.4.3.2 Persónusérkenni notenda ...................................................................... 39 

2.4.3.3 Félagsauður og Facebook...................................................................... 40 

2.4.3.4 Félagshæfni og Facebook ...................................................................... 41 



8 

3 Aðferð og framkvæmd ......................................................................................... 43 

3.1 Rannsóknarspurningar ........................................................................................... 43 

3.2 Rannsóknarsnið og matsaðferð ............................................................................. 43 

3.3 Gagnasöfn og mælitæki ......................................................................................... 43 

3.3.1 Alþjóðleg rannsókn um netávana ................................................................... 44 

3.3.2 Þyngd skólabarna og tengsl hennar við líðan og námsárangur ..................... 44 

3.3.3 Mælitæki fyrir félagshæfni.............................................................................. 45 

3.3.4 Mælitæki fyrir Facebook notkun ..................................................................... 45 

3.3.5 Áreiðanleiki og réttmæti ................................................................................. 46 

3.4 Úrvinnsla gagna og framsetning niðurstaðna ........................................................ 46 

3.5 Siðferðisleg álitamál og takmarkanir rannsóknar .................................................. 47 

4 Niðurstöður ......................................................................................................... 49 

4.1 Bakgrunnsbreytur .................................................................................................. 49 

4.2 Félagshæfni 2001 og 2012 ..................................................................................... 50 

4.3 Facebook notkun ................................................................................................... 51 

4.3.1 Félagshæfni unglinga og tengsl við Facebook notkun .................................... 51 

4.4 Vinátta .................................................................................................................... 52 

4.5 Samskipti við foreldra ............................................................................................ 55 

4.6 Ánægja með lífið .................................................................................................... 55 

5 Umræða ............................................................................................................... 59 

5.1 Er félagshæfni unglinga árið 2001 og 2012 sú sama? ........................................... 59 

5.2 Eru tengsl milli notkunar Facebook og félagshæfni unglinga? .............................. 61 

5.3 Er tíma sem notaður er á Facebook á kostnað samskipta augliti til auglitis? ....... 63 

5.4 Hefur vinátta í raunveruleikanum áhrif á notkun unglinga á Facebook? .............. 64 

5.5 Hafa samskipti við foreldra áhrif á Facebook notkun unglinga? ........................... 64 

5.6 Hefur Facebook notkun áhrif á ánægju unglinga með lífið? ................................. 65 

5.7 Samantekt .............................................................................................................. 66 

6 Lokaorð ................................................................................................................ 69 

Heimildarskrá ........................................................................................................... 71 

Viðauki ..................................................................................................................... 80 

 

  



9 

Töfluskrá 

Tafla 1. Félagshæfni unglinga í 10. Bekk 2001 og 2012 .................................................... 50 

Tafla 2. Samskipti við foreldra og Facebook notkun ........................................................ 55 

Tafla 3. Ánægja með lífið og Facebook notkun ................................................................ 57 

 

  



10 

Myndaskrá 

Mynd 1. Kynjahlutfall unglinga í 10 bekk árið 2001 ......................................................... 49 

Mynd 2. Kynjahlutfall unglinga í 10 bekk árið 2012 ......................................................... 49 

Mynd 3. Félagshæfni unglinga 2001 og 2012 ................................................................... 50 

Mynd 4. Meðalnotkun á Facebook ................................................................................... 51 

Mynd 5. Fylgni milli notkunar Facebook og Félagshæfni ................................................. 52 

Mynd 6. Klukkustundir á Facebook eftir fjölda vina ......................................................... 52 

Mynd 7. Fjöldi skipta sem unglingar hitta vina utan skólatíma og Facebook notkun ...... 53 

Mynd 8. Val að vera á netinu fram yfir að fara út með öðrum ........................................ 54 

Mynd 9. Tengsl félagshæfni og að nota netið frekar en að fara út með öðrum .............. 55 

Mynd 10. Ánægja unglinga með lífið ................................................................................ 56 

Mynd 11. Ánægja með lífið og klukkustundir á Facebook ............................................... 57 

Mynd 12. Mjög mikil óánægja með lífið og Facebook notkun ......................................... 58 

Mynd 13. Mjög mikil ánægja með lífið og Facebook notkun ........................................... 58 



11 

1 Inngangur  

Ungur var ég forðum, 

Fór ég einn saman: 

Þá varð ég villur vega. 

Auðugir þóttumst 

Er ég annan fann: 

Maður er manns gaman. 

Vísan hér að ofan er úr kvæðabálknum Hávamáli, en inntak vísunnar fjallar um að 

maðurinn er félagsvera (Flensborg, e.d.). Að vera félagsvera merkir að búa í samfélagi 

með öðrum og hafa þörf fyrir að eiga í samskiptum (Barth, 1977). Allt frá hugmyndum 

heimspekingsins Aristótelesar (Myhre, 2001) til nútíma  rannsókna (Gudmundsdottir, 

2013) er talið að ein af uppsprettum hamingjunnar sé góð félagstengsl. Á meðal 

mannfólksins ríkir öflug grundvallarþörf fyrir að eiga í samskiptum við aðra og tilheyra 

félagslegum hópum (Alsaraireh, 2013). Þessa þörf má finna hjá öllum aldurshópum en í 

þessari rannsókn er sjónum sérstaklega beint að unglingum. Á hverjum degi þurfa 

unglingar að takast á við krefjandi félagslegar aðstæður sem fela í sér félagsleg 

samskipti. Að takast á við félagslegan veruleika á árangursríkan hátt krefst þess að 

unglingar búi yfir félagshæfni. Góð félagshæfni gerir unglingum kleift að takast á við 

félagslegar aðstæður og leysa úr félagslegum vanda. Unglingar hafa hinsvegar misjafna 

hæfni í félagslegum samskiptum en rannsóknir hafa sýnt að hæfnigeta hefur áhrif á 

bæði innri og ytri þætti vellíðunar (Rubin, Bukowski og Laursen, 2011). 

Þegar kveikt er á tölvu opnast upplýsinga- og félagsheimur nútíma unglings. 

Unglingar í dag eru fyrsta kynslóðin sem elst upp í umhverfi sem einkennist af víðtækri 

notkun netsins (e. Internet) (       -Navarro og Aranda, 2012). Netið hefur þróast á þá 

leið að vera gagnvirkur miðill þar sem fólk getur átt í samskiptum óháð tíma og 

aðstæðum. Þróunin hefur leitt af sér fjöldan allan af samfélagsmiðlum en eitt vinsælasta 

afsprengi þróunarinnar er samfélagssíðan Facebook. Facebook var stofnuð árið 2004 en 

síðan þá hefur vöxtur síðunnar verið gífurlegur. Facebook er enskt heiti en reynt hefur 

verið að finna síðunni íslenskt heiti með misjöfnum undirtektum. Hér verður enska heiti 

síðunnar notað í umfjölluninni. Ástæðan er sú að Facebook er sérnafn og því ekki við 

hæfi að þýða það en auk þess er heitið Facebook notað í daglegu tali. 

Samkvæmt niðurstöðum mælinga í  nokkrum Evrópulöndum þá notuðu 88,5% af 

þeim unglingum sem nota samfélagssíður, samfélagssíðuna Facebook en notkun 

Facebook mældist mest á Íslandi og á Spáni (Tsitsika o.fl., 2012). Í nýlegri könnun SAFT 

um netnotkun íslenskra barna kemur fram að 99% nemenda í 10. bekk á Íslandi eru 

notendur Facebook. Það er hæsta hlutfall notkunar sem mældist í könnuninni (Samfélag 

fjölskyldu og tækni, e.d.). Vinsældir Facebook gera síðuna að áhugaverðu 

rannsóknarefni fyrir félagsvísindin þar sem að síðan hefur breytt því hvernig fjöldinn 

allur af unglingum á í samskiptum (Wilson, Gosling og Graham, 2012). Facebook er 

orðinn hluti af daglegu lífi unglinga og skiptir sköpum sem verkfæri til að eiga samskipti, 

deila hlutum með öðrum, taka þátt og skapa (Ellison, Steinfield og Lampe, 2007; 

       -Navarro og Aranda, 2012; Wilson o.fl., 2012). Með tækniframförum eins og 

Facebook skapast ný félagsleg norm og hegðun sem notendur og í raun samfélagið allt 

verða að aðlaga sig að. Það kemur í hlut okkar allra að búa börn undir þáttöku í 

samfélaginu bæði í einkalífi og þjóðlífi (Sigrún Aðalbjarnardóttir, 2007). Það kemur í hlut 

fræðimanna og vísindasamfélagsins að rannsaka bestu leiðirnar til að undirbúa unga 

fólkið fyrir hinn hnattvædda heim og gera grein fyrir því hvaða áhrif tæknivæðingin 

hefur sálfélagslega á fólk, það er að segja hafi hún einhver áhrif (Kraut o.fl., 2002). Til að 

skilja að fullu eðli félagslegrar hegðunar verður því að rannsaka hinn félagslega veruleika 

samtímans (Wilson o.fl., 2012).  

Höfundur valdi þetta viðfangsefni þar sem hann hefur bæði í vinnu sinni með 

unglingum og af persónulegri reynslu orðið var við hversu stór hluti tæknin er orðin af 

lífi unglinga. Markmið rannsóknarinnar er að skoða hvort notkun unglinga á 

samfélagssíðunni Facebook tengist félagshæfni þeirra. Auk þess er markmiðið að skoða 

niðurstöður með hliðsjón af fræðum, kenningum og rannsóknum sem til eru á sviðinu. 

Tilgangurinn er því að skapa nýja þekkingu um tengsl félagshæfni og Facebook notkunar 

og með því gera fræðasamfélaginu ljóst hvort um tengsl sé þar að ræða eða ekki.  

 Til að ná markmiðum rannsóknarinnar eru settar fram rannsóknarspurningar. Þá er 

annarsvegar sett fram meginrannsóknarspurningin og hinsvegar fimm undirspurningar 

sem eiga að renna stoðum undir meginrannsóknarspurninguna. Rannsóknar–

spurningarnar eru eftirfarandi: 

1. Eru tengsl milli notkunar Facebook og félagshæfni unglinga? 

 Er félagshæfni unglinga árið 2001 og 2012 sú sama? 

 Er tími sem varið er  á Facebook á kostnað samskipta augliti til auglitis? 

 Hefur vinátta í raunveruleikanum áhrif á notkun unglinga á Facebook? 

 Hafa samskipti við foreldra áhrif á Facebook notkun unglinga? 

 Eru tengsl milli notkunar Facebook og ánægju unglinga með lífið? 

1.1 Mikilvægi og hagnýtt gildi 

Í ljósi þess hversu stór hluti Facebook er orðið af daglegu lífi unglinga er mikilvægt að 

skoða hvort að tengsl séu á milli notkunar og félagshæfni. Unglingar eru á mikilvægu 

stigi í þróun og þroska félagshæfni (Hair, Jager og Garrett, 2001) og því er mikilvægt að 

rannsaka notkun unglinga sérstaklega. Fáar erlendar rannsóknir hafa skoðað félagshæfni 

í tengslum við notkun Facebook en rannsóknir sem gerðar hafa verið hafa kannað 

notkun fullorðinna en ekki unglinga (Jenkins-Guarnieri, Wright og Hudiburgh, 2012; 

Oldmeadown, Quinn og Kowert, 2013). Bent hefur verið á þörf fyrir að skoða notkun 

unglinga sérstaklega í þessu samhengi (Livingstone og Haddon, 2009). Helsti styrkleiki 

þessarar rannsóknar er að betur verður hægt að draga ályktun í hvora átt sambandið 

milli félagshæfni og Facebook notkunar er það er að segja ef samband er þar á milli. 

Þannig er betur hægt að sjá hvort samskiptatækniþróunin er að hafa áhrif á félagshæfni 

unglinga eða hvort sambandið sé öfugt. Tengsl Facebook og félags- og sálfræðilegrar 

velferðar hafa lítið verið rannsökuð á Íslandi. Félagshæfni er aðstæðubundin og tekur 

mið af menningu og umhverfi (Ladd, 2005; Matson, 2009) og að sama skapi er Facebook 

notkun mismunandi eftir löndum (Tsitsika o.fl., 2012). Af þessum sökum er mikilvægt að 

rannsaka íslenskt þýði ef yfirfæra á þekkinguna yfir á íslenskt samfélag.  

Rannsókn þessi er gerð við Félagsráðgjafardeild og má velta fyrir sér mikilvægi 

rannsóknarinnar fyrir félagsráðgjafa. Félagsráðgjafar vinna að því að styrkja sálfélagslega 

stöðu fólks og hjálpa því að koma til móts við grundvallarþarfir sínar (Hepworth, 

Rooney, Rooney, Strom-Gottfried og Larsen, 2011). Það er félagsráðgjöfum því 

mikilvægt að hafa haldbæra vitneskju um hvernig nútímatækni og félagsleg velferð 

hefur áhrif á hvort annað. Hagnýtt gildi rannsóknarinnar felst fyrst og fremst í sköpun 

nýrrar þekkingar sem nýtist öllum þeim aðilum sem koma að málefnum unglinga hvort 

sem er á faglegum eða persónulegum grundvelli. 

1.2 Uppbygging og helstu hugtök ritgerðar 

Ritgerðin skiptist í sex kafla en þeir eru: inngangur, fræðileg umfjöllun, aðferð, 

niðurstöður, umræður og lokaorð. Í byrjun hvers kafla eru efnistök þess kafla útskýrð 

frekar. 

Í inngangi er rannsóknin kynnt, markmið hennar og mikilvægi útskýrt og 

rannsóknarspurningar settar fram. Auk þess eru helstu hugtök ritgerðarinnar útskýrð til 

að auðvelda lesturinn. Í öðrum kafla er fræðileg umfjöllun rannsóknarinnar en hún 

skiptist í nokkra undirkafla. Undirkaflarnir fjalla um unglinga, félagshæfni, netvæðingu 

og samfélagssíður. Þriðji kafli ritgerðarinnar fjallar um rannsóknaraðferð, gögn og 

mælitæki rannsóknarinnar, úrvinnslu gagna og siðferðisleg álitamál. Í fjórða kafla er 

greint frá niðurstöðum rannsóknarinnar út frá þeim rannsóknarspurningum sem settar 

voru fram. Þar eru birtar töflur og myndir til skýringar á niðurstöðum. Umræðu og 

samantekt um helstu niðurstöðurnar eru gerð skil í fimmta kafla en í þeirri umræðu er 

fræðilegi hluti ritgerðarinnar tengdur við niðurstöðurnar. Í sjötta og seinasta kaflanum 

eru lokaorð ritgerðarinnar þar sem styrkleikar og takmarkanir rannsóknarinnar eru 

kynntar ásamt hugleiðingum og ábendingum um frekari rannsóknir. 

Helstu hugtök rannsóknarinnar eru skilgreind hér að neðan, en þau eru skilgreind í 

upphafi ritgerðarinnar til að auðvelda yfirlestur. Hugtökin eru svo betur skilgreind í 

samhengi við texta í þeim kafla sem við á hverju sinni. Hugtökin sem um ræðir eru: 

Samfélagsmiðlar (e. social media): Yfirhugtak yfir miðla á netinu sem eiga það 

sameiginlegt að miðla samskiptum milli fólks. Dæmi um samfélagsmiðla er tölvupóstur, 

spjallsíður, blogg og samfélagssíður. 

Samfélagssíður (e. social network site): Samfélagssíður er yfirheiti yfir síður á netinu 

sem eiga það sameiginlegt að notendur þeirra útbúa opinbera eða hálf-opinbera síðu. Á 

síðunni er notandinn með lista yfir aðra notendur sem hann deilir upplýsingum með. Á 

síðunum er hægt að taka þátt í sköpun efnis, taka þátt í félagslegum athöfnum þegar 

þær eiga sér stað og segja skoðun sína. Dæmi um slíka síðu er Facebook.  

Tölvumiðluð samskipti (e. computer mediated communication): Samskipti sem eiga sér 

stað milli fólks með aðstoð tölvu.  

Raunveruleiki: Þegar talað er um raunveruleikann í þessari rannsókn er átt við aðstæður 

þar sem að samskipti eru ekki miðluð í gegnum tækni heldur augliti til auglitis. 

Félagshæfni: Lærð hegðun sem er aðstæðubundin, hún felur í sér hæfni til að eiga í 

samskiptum við aðra þannig að samskiptin séu bæði viðeigandi og árangursrík. Hér er 

ekki gerður greinarmunur á hugtökunum félagshæfni og félagsfærni. 

2 Fræðileg umfjöllun 

Í þessum kafla verður fræðilega hluta rannsóknarinnar gerð skil. Fræðilega umfjöllunin 

skiptist í fjóra undirkafla, frá hinu almenna til hins sértæka. Í fyrsta kafla er fjallað um 

unglinga og þær umbreytingar sem að fylgja unglingsárunum en í lok kaflans er staða 

unglinga í samtímanum áréttuð. Í öðrum kafla er fjallað um félagshæfni en í kaflanum er 

félagshæfni skilgreind og mikilvægi hennar útskýrt. Í þeirri umfjöllun er fjallað um 

kenningarlegan bakgrunn félagshæfni, þjálfunar og mats. Í kafla þrjú er fjallað um 

netvæðingu frá því að vera upplýsingamiðill í að vera gagnvirkur miðill, en þar er fjallað 

um hvað aðgreinir tölvumiðluð samskipti frá samskiptum í raunveruleikanum. Síðasti 

kafli fræðilegrar umfjöllunar er um samfélagssíðuna Facebook, sögu hennar, 

skilgreiningar, hugtök og rannsóknir sem að tengjast markmiði rannsóknarinnar. 

2.1 Unglingar 

Í þessum kafla er fjallað um unglinga. Í fyrstu er fjallað almennt um unglingsárin og 

einkenni þeirra. Ýmsar umbreytingar eiga sér stað á unglingsárunum og verður þessum 

umbreytingum gerð skil í þremur undirköflum. Sérstök áhersla er lögð á vitsmunalegar 

og sálfélagslegar breytingar en minni áhersla er lögð á líffræðilegar umbreytingar vegna 

eðli og markmiðs rannsóknarinnar. Að lokum verður fjallað um áskoranir sem unglingar 

samtímans alast upp við.  

2.1.1 Unglingsárin 

Unglingsárin eru tímabil á lífsskeiði mannverunnar sem einkennast af miklum 

breytingum og nýjum áskorunum (Sadock og Sadock, 2009; Santrock, 2011; Steinberg, 

2011). Fyrir meirihluta unglinga eru unglingsárin ánægjulegur tími og aðlögun að hinum 

líkamlegu, vitrænu og tilfinningalegu breytingum gengur vel fyrir sig. Fyrir suma unglinga 

getur þetta tímaskeið einkennst af erfiðleikum eins og til dæmis hegðunarvanda, 

vímuefnanotkun og sálrænum erfiðleikum (Sadock og  Sadock, 2009).  

Hugtakið unglingar var fyrst skilgreint á seinni hluta 19. aldar. Þá kom G. Stanley 

Hall fram með kenningu um storm og streitu (e. storm og stress). Samkvæmt þeim 

hugmyndum taldi Hall árin frá 12-23ja ára vera tímabil umróta og skapsveifla (Santrock, 



18 

2010). Samkvæmt Barnasáttmála Sameinuðu þjóðanna teljast allir einstaklingar sem eru 

yngri en 18 ára vera börn, nema lög aðildarlands kveði á um annað. Í lagalegum skilningi 

eru unglingar á Íslandi því börn þar til þeir ná 18 ára aldri. Með aldrinum öðlast börn 

ýmis lagaleg réttindi, til dæmis sjálfsákvörðunarrétt, en að sama skapi þurfa þau að 

uppfylla ýmsar skyldur (Umboðsmaður barna, e.d.). Það er misjafnt eftir menningu og 

þjóðfélögum hvenær þessar skyldur færast yfir á unglinga og því er ekki hægt að líta á 

unglinga sem einn ákveðinn aldurshóp. Flest vestræn samfélög miða 

sjálfsákvörðunarrétt og önnur réttindi unglinga við 18 ára aldur líkt og Íslendingar 

(UNICEF, 2011). Það er hægt að tala um unglinga sem félagslegan hóp einstaklinga á 

ákveðnu aldursbili. Umbreytingarnar sem unglingar fara í gegnum á þessum árum er 

hægt að skipta í líffræðilegar, vitsmunalegar og sálfélagslegar breytingar (Steinberg, 

2011). 

2.1.1.1 Líffræðilegar umbreytingar  

Á unglingsárunum byrjar kynþroski barna en kynþroski er tímabil þar sem líkaminn fer í 

gegnum hraðar hormónabreytingar og líkaminn breytist. Líkaminn breytist á þann hátt 

hjá drengjum að rödd þeirra dýpkar, kynfæri stækka og skapahár byrja að vaxa. Hjá 

stúlkum byrja brjóst að myndast, skapahár fara að vaxa, mjaðmir breikka og fyrstu 

blæðingar eiga sér stað. Hjá flestum drengjum hefst kynþroskinn við 10-13 ára aldur og 

hjá stelpum hefst hann við 9-15 ára aldur (Santrock, 2011; Steinberg, 2011). Þessar 

miklu breytingar valda því að unglingar eru oft mjög uppteknir af líkamsmynd sinni. 

Almennt séð eru stelpur óánægðari með líkama sinn, eflaust vegna þess að þær þyngjast 

á þessum tíma en strákar verða ánægðari þar sem að vöðvamassi þeirra eykst (Santrock, 

2011). Áhrif líffræðilegra breytinga á heilann og áhrif breyttrar hormónastarfsemi geta 

gert unglinga sérstaklega viðkvæma fyrir félagslegu umhverfi sínu (Blakemore og Mills, 

2013; Forbes og Dahl, 2010). 

2.1.1.2 Vitsmunaþroski 

Hugtakið vitsmunir er notað til að lýsa ferlinu sem á sér stað varðandi það hvernig fólk 

hugsar um hluti (Steinberg, 2011). Samkvæmt Piaget þróast vitsmunaþroski í fjórum 

skýrum afmörkuðum þrepum þar sem eitt þrep tekur við af öðru. Fjórða og seinasta 

þrepið hefst um 11 ára aldur og þá kemst barnið á formlegt aðgerðarstig (e. formal 

operational stage). Formlega aðgerðarstigið felst í því að hugsanir barna eru 

óhlutbundnar og kerfisbundnar, fullkomnum vitsmunaþroska er náð (Santrock, 2011). 

Kenningar Piaget hafa hinsvegar fengið gagnrýni vegna þess að þær taka ekki tillit til 

menningar- og félagshópa. Vygotsky gerði hinsvegar ráð fyrir slíkum áhrifum í sínum 

kenningum um vitsmunaþroska. Félags- og menningarkenning Vygotsky einblínir á það 

hvernig trú, gildi, hefðir og hæfni félagshópa yfirfærast frá kynslóð til kynslóðar. 

Vygotsky leit svo á að vitsmunaþroski verði fyrir áhrifum af félagslegum athöfnum sem 

börn verða fyrir. Með því að eiga í samræðum við einstakling sem hefur meiri þroska 

þróar barn með sér hæfni til að haga sér og hugsa á þróaðri hátt (Lightfoot, 2013; Sigrún 

Aðalbjarnardóttir, 2007). Margir þættir í menningu svo sem aðgengi að tækni og 

væntingar til náms eru mjög breytilegir á milli ólíkra menninga.  Slíkar breytingar geta 

haft áhrif á hvernig vitsmunir barna þroskast (Santrock, 2010). Helstu annmarkar 

kenninga Piaget og Vygotski leiddu til þess að fræðimenn fóru að leita nýrra skýringa á 

því hvernig vitsmunaþroski þróast. Út frá því kom sjónarhornið um gagnavinnslu (e. 

information-processing perspective). Þetta sjónarhorn gagnrýnir kenningar Piaget og 

Vygotski um að þroski barna skiptist í þrep. Það sjónarhorn leggur áherslu á að fólk noti 

fjölbreyttar vitrænar aðferðir til að vinna úr upplýsingum. Vitrænni hugsun samkvæmt 

þessu sjónarhorni er líkt við tölvur með þeim hætti að með aldrinum eykst vinnsluminni 

hvers og eins. Þannig nálgumst við verkefni á mismunandi hátt eftir aldri (Shaffer og 

Kipp, 2009).  

Það er sama hvort litið er til kenninga Piaget, Vygotsky eða sjónarhorns um 

vinnsluminni, öll þessi sjónarmið fjalla um það að á unglingsárunum öðlast unglingar 

frekari hæfni til að hugsa kerfisbundið og á rökrænni hátt en áður. Þetta gerir unglingum 

kleift að byggja á upplifun sinni af tengslum við umönnunaraðila og yfirfæra þá reynslu 

yfir á önnur og flóknari sambönd. Þetta er mikilvægt í því samhengi að ein af 

mikilvægustu breytingunum á unglingsárunum er að unglingar reiða sig minna á foreldra 

og sækja frekar í jafnaldra sína (Cassidy og Shaver, 2008). Þróun félagsvitsmunaþroska á 

unglingsárunum felur í sér sífellt flóknari félagsleg sambönd. Unglingsárin eru því tímabil 

þar sem skilningur á tilfinningum annarra heldur áfram að þroskast (Blakemore og Mills, 

2013). Þeir sem að búa yfir góðri tilfinningagreind eru oftar viðurkenndir af jafnöldrum 

sínum og reynast félagshæfari en jafnaldrar þeirra (Ciarrochi, Chan og Bajgar, 2001). 

2.1.1.3 Sálfélagslegar umbreytingar 

Miklar sálfélagslegar breytingar eiga sér stað á unglingsárunum. Á þessu tímabili verður 

jafningjahópurinn sá félagsmótunaraðili sem hefur mikil áhrif á ungling þegar kemur að 

því að móta gildismat, reglur um hegðun, klæðaburð og málnotkun. Fyrir börn á öllum 

aldri þá ríkir grundvallarþörf fyrir að tilheyra hópi, en á unglingsárunum verður 

mikilvægasti hópurinn í því samhengi jafningjahópurinn (Baumeister og Leary, 1995). 

Jafningjar skipta sköpum sem félagslegur stuðningur í þróun sjálfsmyndar og fyrir 

félagsauð unglinga ( t i fi ld, Elliso  og Lamp , 2008). Sumir halda því fram að 

jafningjar hafi neikvæð áhrif hverjir á aðra. Margar rannsóknir hafa hinsvegar afsannað 

þetta viðhorf (Bateman, Cornell og Murrie, e.d.). Rannsóknir hafa til dæmis sýnt fram á 

að neikvæð viðbrögð jafningja við óæskilegri hegðun hefur áhrif á ungling, sem dæmi 

um það má nefna að neikvæð viðbrögð við tóbaksreykingum skila sér í minnkandi 

tóbaksneyslu (Kristjánsson, Sigfúsdóttir, Allegrante og Helgason, 2008). Jákvæð viðbrögð 

geta einnig styrkt vissa hegðun og athafnir en rannsókn Álfgeirs Loga Kristjánsonar, Ingu 

Dóru Sigfúsdóttur og Jóns Sigfússonar (2006) sýndi að unglingar sem stunda íþróttir eru 

líklegri til að eiga vini sem einnig stunda íþróttir.  

Á unglingsárunum fara unglingar að aðgreina sig frá fullorðnum. Aðgreiningin fer 

bæði fram með því að unglingar velja jafningja fram yfir fullorðna en einnig fer 

aðgreining unglinga fram með því að þeir móta sinn eigin talsmáta og skapa sér eins 

konar unglingamenningu. Vegna aukinnar aðgreiningar unglinga frá foreldrum vill 

Coleman (1961) meina að foreldrar hafi færri tækifæri til að hafa áhrif á þroska 

unglinga. Kenningar Coleman hafa fengið gagnrýni fyrir að draga úr vægi foreldra en 

gagnrýnendur telja að foreldrar séu mikilvægur áhrifavaldur í lífi unglinga (Bateman o.fl., 

e.d.). Blakemore og Mills (2013) leggja til að mynda áherslu á að fullorðnir spili stórt 

hlutverk hvað varðar áhrif á félagsvitsmunaþroska unglinga en samkvæmt þeim er 

þroskaferlið styrkt með því að stuðla að og viðhalda nærandi og stuðningsríku félagslegu 

umhverfi. Rannsóknir hafa sýnt að tengsl og samverustundir barna við foreldra skipta 

máli þegar kemur að þroska unglinga. Rannsóknir hafa til dæmis sýnt að unglingar sem 

eru í góðum tengslum við foreldra sína eru ólíklegri til að eiga við andfélagsleg vandamál 

að stríða heldur en þeir sem eru í litlum tengslum við foreldra. Þannig virðast foreldrar 

vera mikilvæg fyrirmynd og stuðningsnet fyrir börn sín (Álfgeir Logi Kristjánsson, Jón 

Sigfússon, Inga Dóra Sigfúsdóttir og Hrefna Pálsdóttir, 2012).  

Breyting á félagslegri stöðu á unglingsárum gerir unglingum kleift að taka að sér ný 

hlutverk sem getur haft áhrif á hvernig unglingar líta á sjálfa sig (Steinberg, 2011). 

Sjálfsálit unglinga verður oft minna á unglingsárunum heldur en það var í barnæsku og 

þá sérstaklega hjá stúlkum. Leit og mótun sjálfsmyndar er því eitt af megin verkefnum 

unglingsáranna (Erikson, 1968; Livingstone og Haddon, 2009). Umfangsmesta kenningin 

um þróun sjálfsmyndar kemur frá Erik H. Erikson. Í kenningum sínum lýsir Erikson (1968) 

þroskastigum mannverunnar frá fæðingu til dauða. Hann útskýrir þó ekki hvers vegna 

einstaklingur fer í gegnum hvert og eitt stig. Samkvæmt kenningum hans gengur hver og 

einn í gegnum átta þroskaskeið. Hvert stig einkennist af erfiðleikum og verkefnum sem 

þarf að leysa á jákvæðan hátt (Lightfoot, 2013). Verkefni unglingsáranna, samkvæmt 

Erikson, felast í að leysa úr sjálfsmyndarkreppu. Takist unglingi að leysa úr þeirri kreppu 

á jákvæðan hátt tekst honum að þróa með sér heilbrigða sjálfsmynd. Ef honum tekst 

það ekki getur reynst erfitt að takast á við verkefni næsta æviskeiðs (Erikson, 1968; 

Sadock og Sadock, 2009). Eftir því sem samfélög hafa þróast og tæknin hefur rutt sér til 

rúms hefur sjálfsmyndarhugtakið einnig þróast út frá kenningum Erikson og hafa sumir 

fræðimenn eins og Giddens (1991) fjallað um að unglingar nú til dags séu ekki í leit að 

sjálfsmynd heldur séu að skapa sér sjálfsmynd. Samkvæmt þessum hugmyndum er meiri 

áhersla lögð á hvað unglingur getur gert til að skapa sér þá sjálfsmynd sem hann óskar 

eftir fremur en leit að stöðugri sjálfsmynd. Í þessu samhengi skiptir hæfni unglings máli 

til að skapa og hafa áhrif á sjálfsmynd sína. Það fer svo eftir aðstæðum og viðmiðum 

samfélags hverju sinni hvaða sjálfsmynd er eftirsóknarverð (Ragnhildur Bjarnadóttir, 

2002). Goffman fjallar einnig um að hegðun og sjálfsmynd verði fyrir áhrifum af 

félagslegum aðstæðum þar sem hegðunin á sér stað. Goffman líkir félagslegri hegðun 

við leikhús. Leikari tekur að sér mismunandi hlutverk eftir leikritum og að sama skapi þá 

taka einstaklingar að sér mismunandi hlutverk og sjálfsmynd eftir því félagslega 

samhengi sem á við hverju sinni (McGarry og McGrath, 2013).  

2.1.2 Staða unglinga í samtímanum 

Af umfjölluninni hér að ofan má sjá að unglinga er ekki hægt að skilgreina út frá aldri 

heldur þarf að taka mið af umhverfi og þroska hvers og eins. Það er hins vegar ljóst að 

unglingar standa frammi fyrir mörgum áskorunum. Það skiptir sköpum að leysa verkefni 

unglingsáranna til að geta haldið áfram heilbrigðum þroska.  

Það er löng hefð fyrir því að hafa áhyggjur af unglingum hverrar kynslóðar. Í 

almenningsumræðu kemur oft upp það viðhorf að unga fólkið sé mun verr statt en 

kynslóðirnar þar á undan. Þetta viðhorf hefur viðgengist í fjölda mörg ár. Hins vegar er 

það svo að þrátt fyrir að unglingar hverrar kynslóðar reyni að skera sig úr þá eru 

unglingsárin tími þar sem unglingar eru að prófa sig áfram og kanna hvar mörkin liggja. 

Það fer svo eftir kynslóðum hverju sinni hvar mörkin eru prófuð. Áhyggjur af þeirri 

kynslóð sem nú elst upp varða til dæmis netnotkun. Almennt viðhorf er að unglingar nú 

til dags fari ekki lengur út heldur sitji einungis við tölvu þar sem að veruleiki þeirra fer 

fram (Berk, 2010; Santrock, 2011). Giddens (1991) fjallar um að ungt fólk á 21. öldinni 

verði fyrir beinum áhrifum hnattvæðingar. Giddens skilgreinir hnattvæðingu sem 

aukningu á félagstengslum um heim allan. Þannig tengjast fjarlægir staðir og 

staðbundnir atburðir verða fyrir áhrifum atburða sem eiga sér stað í mikilli fjarlægð. 

Fyrir tölvukynslóðina sem nú elst upp fara þroskaverkefni sem snúa að félagslegri 

hegðun og samskiptafærni nú fram í miklum mæli á netinu (Brown, 2006) og þá oft í 

gegnum síður eins og Facebook (Jenkins-Guarnieri o.fl., 2012). Unglingar hafa orðið 

forgangshópur þegar kemur að rannsóknum sem snúa að félags- og menningarlegum 

áhrifum samskiptatækni en tvær af hverjum þremur rannsóknum á sviðinu fjalla um 

unglinga. Unglinga dagsins í dag má kalla stafrænu kynslóðina og í raun brautryðjendur 

fyrir það sem koma skal (Livingstone og Haddon, 2009;        -Navarro og Aranda, 

2012). Það kemur því ekki á óvart að unglingar eru stærsti hópur notenda netsins. 

Unglingar eyða meiri tíma á netinu en fullorðnir, auk þess nota þeir það oftar til að eiga 

samskipti við aðra en fullorðnir (Valkenburg og Peter, 2009). Þrátt fyrir að stafræna 

kynslóðin sem nú elst upp séu brautryðjendur fyrir það sem koma skal er kynslóðin 

einnig viðkvæmur hópur fyrir mögulegum hættum sem geta falist í hinni nýju 

upplýsinga- og samskiptatækni. Hætturnar sem hefur verið talað um eru netávani, 

neteinelti og aukið aðgengi að óviðeigandi efni eins og klámi (Livingstone og Haddon, 

2009). Unglingar jafnt sem fullorðnir standa á hverjum degi frammi fyrir tækifærum og 

áhættum til að skapa sér innihaldsríkt líf, verðmæta sjálfsmynd og ánægjuleg tengsl við 

aðra. Með aukinni tækniþróun spilar netið stórt hlutverk í að miðla þessum mikilvægu 

þáttum. Til að skilja bæði tækifærin og áhætturnar sem felast í þessari miðlun verður því 

að skoða veruleika unglinga bæði í raunaðstæðum sem og á netinu og skoða á þann hátt 

hvað það er sem hamlar eða gerir vissa hegðun mögulega (Giddens, 1991; Livingstone 

og Haddon, 2009). 

Dæmi um hve stór hluti tæknin er orðin af lífi hins vestræna unglings þá sýndu 

niðurstöður rannsóknar sem skoðaði tækninotkun 2200 unglinga, á aldrinum frá 8-18 

ára, að unglingar eyða að meðaltali um 6,5 klukkustundum á dag í einhverskonar 

tæknimiðlun, 2,25 klukkustundum með foreldrum og 50 mínútum í heimalærdóm. 

Þróunin hefur verið á þá leið að aukning hefur orðið að nota mörg tæki á sama tíma. Það 

er til dæmis ekki óalgengt að unglingur horfi á sjónvarp eða eigi í tölvumiðluðum 

samskiptum á sama tíma og hann sinnir heimavinnu (Santrock, 2011).  

2.2 Félagshæfni 

Í þessum kafla er fjallað um félagshæfni. Í þeim heimildum sem umfjöllunin byggir á er 

misjafnt hvaða skilgreiningar og hugtök eru notuð um félagshæfni. Í þessari rannsókn 

verður ekki gerður greinarmunur á hvort um er að ræða félagshæfni eða færni. Notast 

verður við hugtakið félagshæfni sem almennt hugtak yfir þá hæfni að eiga í samskiptum 

við annað fólk þannig að samskiptin séu bæði viðeigandi og árangursrík. Fyrst er byrjað á 

því að skilgreina félagshæfni, því næst er umræða um ávinning af slíkri hæfni, þá verður 

fjallað um kenningargrunn félagshæfni og að lokum er umfjöllun um mat og þjálfun. 

2.2.1 Skilgreining og mikilvægi félagshæfni 

Skilgreining á félagshæfni hefur verið áskorun fyrir rannsóknarsviðið og eru 

skilgreiningar hennar nánast jafn margar og rannsóknir á sviðinu (Stump, Ratliff, Wu og 

Hawley, 2009). Það er í rauninni skiljanlegt þar sem óhlutbundið hugtak eins og 

félagshæfni krefst þess að tekið sé mið af umhverfi, aðstæðum og aldri (Ladd, 2005; 

Matson, 2009). Sumar skilgreiningar leggja áherslu á sambönd, aðrar á færni og enn 

aðrar á ávinning. Það sem þær eiga þó flestar sameiginlegt er að félagshæfni fjallar um 

árangur í samskiptum. Félagshæfni má skilgreina á eftirfarandi hátt: „félagshæfni er 

lærð, hún samanstendur af sérstakri hegðun þar á meðal frumkvæði og viðbrögðum, 

hún hámarkar félagslega styrkingu, hún er gagnvirk og aðstæðubundin og hana er hægt 

að þj lfa’’ (Matson, 2009, bls. 5). 

Í skilgreiningum er ýmist talað um félagsfærni (e. social skills) eða félagshæfni (e. 

social competence). Bæði Gresham (Matson, 2009) og McFall (1982) gera greinarmun á 

milli hugtakanna tveggja. Þeir skilgreina félagsfærni sem markmiðsbundna hegðun sem 

eintaklingur sýnir til að ná settu markmiði í samskiptum við aðra. Dæmi um slíka hegðun 

er að eiga frumkvæði að samskiptum og að kunna að hrósa öðrum. Félagshæfni er 

hinsvegar mat annarra á færni einstaklings í hegðun. Matið getur komið frá kennara, 

foreldra eða jafningja. Matið getur einnig verið samanburður á færni við fyrirfram gefin 

viðmið eða samanburður við staðlað úrtak. Í stuttu máli er félagsfærni hegðun sem er 

lærð og svo framkvæmd en félagshæfni er mat á þeirri færni (Cook o.fl., 2008). Þessari 

aðgreiningu á hugtökunum eru þó ekki allir sammála. Til dæmis gerir Hargie (2006) ekki 

greinarmun á hugtökunum félagsfærni og félagshæfni. Samkvæmt honum vísa hugtökin 

í þá hæfnisþætti sem einstaklingur býr yfir og notar þegar hann hefur samskipti við 

annað fólk (Hargie, 2006).  

Einn af undirþáttum félagshæfni er samskiptafærni (Sigrún Aðalbjarnardóttir, 2007). 

Samskiptafærni er skilgreind sem samansafn af eiginleikum sem við notum til að skiptast 

á upplýsingum, hugsunum, viðhorfum, hugmyndum og tilfinningum. Samskipti byggjast 

á þeim orðum sem við notum, hvernig við segjum þau og líkamstjáningu. Félags- og 

samskiptahæfni tengjast í gegnum málnotkun. Málnotkun í hverju tungumáli leggur 

línurnar fyrir þau viðmið og reglur sem gilda um félagslega notkun tungumálsins. Þegar 

bæði hlustandi og sá sem talar hafa vald á þessum reglum þá geta árangursrík og 

innihaldsrík samskipti átt sér stað (Patrick, 2008).  

Félagshæfni er mikilvæg til þess að uppfylla eina af grundvallarþörfum mannsins, að 

eiga í félagslegum samskiptum og að tilheyra hópi (Segrin, Hanzal, Donnerstein, Taylor 

og Domschke, 2007). Flestir eru sammála því að á meðal okkar allra ríkir þörf fyrir að 

eiga í félagslegum samskiptum og tengslum við aðra (Baumeister og Leary, 1995). Bæði 

Boerdieu (1986) og Putnam (2001) hafa fjallað um þann jákvæða ávinningi sem félagsleg 

tengsl og samskipti fela í sér en slíkur ávinningur kallast félagsauður (e. social capital). 

Samkvæmt kenningum um félagsauð er ávinningurinn meiri eftir því sem tengslin eru 

betri. Þegar einstaklingur upplifir jákvæð tengsl eru greinileg merki um jákvæðan 

sálfélagslegan ávinning (Segrin o.fl., 2007). Til þess að jákvæð tengslamyndun geti átt 

sér stað þarf einstaklingur að búa yfir félagshæfni. Þeir sem búa yfir góðri félagshæfni 

eru almennt álitnir hæfari og ná betri árangri í lífinu en þeir sem búa ekki yfir slíkri 

hæfni. Félagshæfir einstaklingar geta skynjað og greint óljós félagsleg merki og sýnt 

þeim viðeigandi viðbrögð (Óla Björk Eggertsdóttir, 2009). Góð félagshæfni er því 

verndandi þáttur fyrir þroska og seiglu í lífi fólks (Monahan og Steinberg, 2011) en til 

marks um það hafa rannsóknir sýnt fram á fjölþættan ávinning hennar. Kraut (2002) 

álítur að ávinningurinn sé aukinn félagslegur stuðningur, auknar líkur á að eiga í 

fullnægjandi persónulegum tengslum, betri tilfinningu fyrir tilgangi lífsins. Einnig benti 

hann á að ávinningur félagshæfni sé meira sjálfsáliti, betri skuldbinding við félagsleg 

norm, sálræn- og líkamleg velferð (Kraut o.fl., 2002). Í bókinni Social behaviour and skills 

in children er góð félagshæfni sögð hafa jákvæð tengsl við námsárangur, 

félagssálfræðilega aðlögun, bjargráð og atvinnumöguleika. Afleiðingarnar af slakri 

félagshæfni geta verið að einstaklingar einangra sig, verða einmana, verða auðveldlega 

pirraðir, upplifa höfnun og hafa lágt sjálfsálit (Patrick, 2008) auk þess geta afleiðingarnar 

verið andfélagsleg hegðun og geðrænir erfiðleikar (Hair o.fl., 2001). Slök félagshæfni 

getur leitt af sér geðræna erfiðleika en skortur á félagshæfni er einnig fylgikvilli ýmissa 

geðrænna vandkvæða (Matson, 2009; Sadock og Sadock, 2009). Þessi upptalning á 

ávinningum af góðri félagshæfni er ekki tæmandi en margar rannsóknir hafa sýnt fram á 

þann ávinning sem jákvæð félagsleg samskipti og félagshæfni leiða af sér. 

Það eru til mælingar sem geta gefið vísbendingar um þróun félagshæfni á milli ára. Í 

því sambandi má nefna gagnaöflun Rannsókna og greininga um hagi og líðan 

grunnskólabarna, sem framkvæmdar eru árlega fyrir mennta- og 

menningarmálaráðuneytið. Í skýrslu um hagi og líðan unglinga frá árinu 2012 kemur 

fram að hlutfall nemenda í 9. og 10. bekk sem telja andlega heilsu sína góða eða mjög 

góða stendur nokkurn veginn í stað frá árinu 2000 til ársins 2012, þó með örlítið bættri 

líðan þegar líður á árin. Í niðurstöðum kom fram að stelpum líður örlítið verr en 

strákum. Þá kemur einnig fram að unglingum á höfuðborgarsvæðinu líður örlítið betur 

en unglingum á landsbyggðinni (Álfgeir Logi Kristjánsson o.fl., 2012). 

2.2.2 Kenningar um félagshæfni 

Fræðimenn hafa hingað til lagt meiri áherslu á að finna sameiginlega þætti sem 

einkenna góða félagshæfni en lagt minni áherslu á að finna undirliggjandi kenningar um 

félagshæfni (Hair o.fl., 2001; Stump o.fl., 2009). Nokkrar kenningar og hugmyndir hafa 

verið ríkjandi sem skýra félagshæfni, en þær kenningar sem hafa fengið mikinn 

hljómgrunn eru tengslakenningar. 

Tengslakenningar (e. attachment theory) eiga uppruna sinn að rekja til John 

Bowlby (1907-1990) sem var breskur sálgreinir. Tengslakenningar fjalla, í grófum 

dráttum, um að upprunatengsl skipta megin hlutverki í sálfélagslegum þroska fólks. Með 

upprunatengslum er átt við tengsl barns við umönnunaraðila (Peluso, Peluso, White og 

Kern, 2004) og með tengslum er átt við djúpt og langvarandi ástúðlegt samband sem 

tengir eina manneskju við aðra yfir tíma og aðstæður (Ekeh, 2012). Mary Ainsworth 

þróaði síðar kenningu Bowlby. Með rannsókn sinni á mæðrum þróaði hún 

rannsóknarðferðina Ókunnar aðstæður (e. strange situation), þar sem tengslamyndun 

var greind út frá viðbrögðum barna við aðskilnaði. Með rannsókn sinni komst Ainsworth 

að því að gæði tengsla eru ólík og birtast í ákveðnum tengslamynstrum (Sæunn 

Kjartansdóttir, 2009). Hún flokkaði eðli tengslanna eftir því hvort tengslin voru örugg (e. 

secure attachment) eða óörugg (e. insecure attachment) (Peluso o.fl., 2004; Sadock og 

Sadock, 2009). Nýrri útfærsla af tengslakenningum leggur til að tengslamynstur 

einstaklinga sé tvíþætt; annarsvegar tengslaótti (e. attachment anxiety) og hinsvegar 

forðunartengsl (e. attachment avoidance), en þá geta einstaklingar verið á rófi milli 

þessara tveggja þátta. Tengslaótti felst í því að þættir sem skapa áköf samskipti eða 

streituvaldandi umhverfi vekja upp þörf fyrir tengsl. Forðunartengsl vísa til löngunar 

fyrir nánd og mikilvæg sambönd. Þessi tvíþættu tengslamynstur myndast einnig í æsku 

og færast svo yfir á önnur sambönd seinna á lífsleiðinni (Jekins-Guarnieri, Wright og 

Hudiburgh, 2012; Oldmeadown o.fl., 2013). Einstaklingar sem eru með mikinn 

tengslaótta hafa mjög virkt tengslakerfi. Þeir búast við og óttast höfnun frá öðrum og 

eru einnig viðkvæmir fyrir gagnrýni og ágreiningi. Þeir geta verið uppteknir af því að 

stýra þeirri mynd sem aðrir sjá af þeim, taka þátt í hegðun sem ætluð er til að styrkja 

tengsl til dæmis með gjöfum. Þeir einstaklingar sem hafa forðunartengsl hafa hins vegar 

óvirkt tengslakerfi. Þeir draga úr þörf sinni fyrir nánd og stuðningi frá öðrum. Þeir hafa 

tilhneigingu til að forðast að þróa náin sambönd og eru líklegri til að verða félagslega 

eingangraðir. Þegar netið kom fyrst fram töldu margir að netið yrði aðlaðandi fyrir þann 

hóp sem á við tengslavanda að stríða. Einnig var ætlað að þeir sem eiga við 

tengslavanda noti samfélagssíður með öðrum hætti en þeir sem eiga ekki við slíkan 

vanda að stríða (Oldmeadown o.fl., 2013).   

Tengslakenningar hafa skapað þróaðan og marktækan kenningargrunn til að 

skilja einstaklingsmun barna þegar kemur að sálfélagsþroska þeirra (Rubin o.fl., 2011; 

Sadock og Sadock, 2009). Fræðimenn hafa bent á að félagshæfni byggir á tengslum úr 

æsku og í þeim skilningi höfum við rætur sem félagsleg hæfni byggir á. Tengslakenningar 

fjalla um þarfir mannsins og félagshæfni fjallar um leiðir til að uppfylla þessar mannlegu 

þarfir. Tengsl við umönnunaraðila byggja grunn að því hvaða væntingar einstaklingar 

hafa um félagslegan veruleika sem og um það hvernig eigi að hegða sér í félagslegum 

samskiptum (Hair o.fl., 2001; Ladd, 2005). 

Upp úr 1980 var sett fram sú tilgáta að félagshæfni ætti rætur sínar að rekja til 

fjölskyldunnar. Í kjölfar þessarra hugmynda sýndu rannsóknir fram á að börn sem hafa 

örugg tengsl við umönnunaraðila sýna meiri félagshæfni en þau sem hafa óörugg tengsl. 

Því skiptir máli að börn upplifi öryggi á fyrstu æviskeiðum lífs síns (Alsaraireh, 2013; 

Oldmeadown o.fl., 2013). Þegar þessar hugmyndir komu fram bentu niðurstöður 

rannsókna til þess að fylgni ætti frekar við um drengi en aðrir fræðimenn vildu meina að 

það hefði meiri áhrif ef jákvæðum tengslum við föður væri ábótavant (Ladd, 2005). Í dag 

er hins vegar almennt litið svo á að tengslamynstur sem þróast hefur úr æsku hafi áhrif á 

félagshæfni. Eins og hæfni til að tjá tilfinningar, samúð, skilning á líkamstjáningu og getu 

til að stjórna félagslegri hegðun. Rannsóknir hafa auk þess sýnt að eðli tengsla hefur 

fylgni við viðurkenningu jafningjahóps, vinsældir og vináttu (Oldmeadown o.fl., 2013).  

2.2.3 Mat og þjálfun félagshæfni 

Samkvæmt þeim kenningum að félagshæfni sé ekki meðfædd heldur háð umönnun og 

uppeldi komust fræðimenn að því að hægt væri að bæta félagshæfni barna. Með því að 

bæta félagshæfni má auka gæði samskipta við jafningja. Slík þjálfun kallast 

félagsfærniþjálfun (e. social skill training, SST) (Ladd, 2005; Óla Björk Eggertsdóttir, 

2009). Í upphafi var félagsfærniþjálfun þess eðlis að kenndir voru jákvæðir færniþættir 

og með því átti að draga úr óæskilegri hegðun. Rannsóknir á þessum aðferðum leiddu 

hins vegar í ljós að þessi nálgun sýndi ekki fram á árangur. Fræðimönnum varð ljóst að 

vandinn í félags- og jafningjatengslum væri margþættur og því þyrfti að miða að því að 

útbúa fjölþátta íhlutun (Ladd, 2005, Maag, 2006). Á undanförnum 40 árum hafa mörg 

ólík þjálfunarúrræði verið þróuð. Breytileikinn felst í innihaldi og lengd úrræða en flest 

þeirra byggja á hugmyndum atferlisfræðinnar og félagsnámskenninganna (Óla Björk 

Eggertsdóttir, 2009). Það hafa verið gerðar margar yfirlitsrannsóknir á skilvirkni 

félagsfærniþjálfunar meðal barna og unglinga. Samkvæmt þeim rannsóknum skila þau 

úrræði sem einblína á hegðun, hlutverkaleiki, endurgjöf og styrkingu jákvæðrar 

félagslegrar hegðunar mestum árangri (Spence, 2003). Auk þess hafa niðurstöður úr 

samanburðarrannsóknum sýnt fram á að inngrip sem eru sérstaklega sniðin að þörfum 

barnsins, þar sem einblínt er á þá hæfni sem barnið skortir, geta sýnt fram á árangur. 

Það er mikilvægt að meta í upphafi og í lok inngrips hvaða færni barnið býr yfir og hvaða 

færni vantar upp á (Maag, 2006). Það eru þó ekki allir sammála því að félagsfærniþjálfun 

hafi verið rannsökuð nægilega eins og heimildir hér að ofan benda til. Fræðimennirnir 

Cook o.fl. (2008) hafa bent á að ýmis úrræði hafi verið gagnrýnd fyrir að skorta 

gagnreynda þekkingu. Gagnreyndar aðferðir eru þær aðferðir sem notast við bestu 

fræðilegu þekkingu um hvaða áhrif íhlutun hefur á skjólstæðing, með hagsmuni 

skjólstæðings að leiðarljósi (Halldór S. Gumundsson, Atli Hafþórsson, Hervör Alma 

Árnadóttir og Sólveig Ása Árnadóttir, 2012) 

Mælitæki sem leggja mat á hæfni eða vanda í félagslegum samskiptum skipta 

sköpum í að kortleggja vanda sé hann til staðar. Félagshæfnimat er einnig mikilvægt 

þegar kemur að því að velja inngrip við hæfi. Með því að nota matstæki við upphaf og 

lok inngrips er hægt að sjá hvort inngrip skilar árangri (Sugai og Lewis, 1996). Ýmis 

matstæki hafa verið þróuð til að mæla félagshæfni. Eitt þekktasta þeirra er Social skill 

rating system eða SSRS. Matstækið er yfirgripsmikið og hefur mikið verið rannsakað 

(Meier, Diperna og Oster, 2006). Erlendar rannsóknir benda til þess að próffræðilegir 

eiginleikar listans séu viðunandi en niðurstöður um aðgreiningarréttmæti eru misvísandi 

(Horn, Atkins-Burnett, Karlin, Ramey og Snyder, 2007). SSRS listinn hefur verið þýddur 

yfir á íslensku, bakþýddur og staðfærður en stöðlun á íslenskt þýði hefur ekki farið fram. 

Achenbach System of Empirically Based Assessment (ASEBA) er staðlað aðþjóðlegt 

mælitæki sem byggir á yfir 5000 rannsóknum frá 50 löndum. Mælitækið samanstendur 

af kerfi matslista sem hægt er að nota í ýmsum tilgangi fyrir ýmsa aldurshópa. 

Matslistana má nota til að skoða ýmis einkenni þar á meðal félagshæfni. Listarnir hafa 

verið þýddir og staðlaðir á Íslandi en þeir hafa verið notaðir á Íslandi í um 40 ár (Aseba á 

Íslandi sf, e.d.; Guðrún Bjarnadóttir og Halldór S. Guðmundsson, 2011). 

2.2.4 Félagshæfni á unglingsárunum 

Þar sem þessi rannsókn fjallar um unglinga er áhugavert að ræða um félagshæfni á 

unglingsárunum. Þegar börn verða að unglingum er mikilvægt að foreldrar viðhaldi 

hlýjum og stuðningsríkum tengslum við unglinginn. Góð tengsl við foreldra eru ein af 

grunnstoðum góðrar félagshæfni og félagsþroska unglinga. Að vera viðurkenndur af 

jafningjahópi styrkir þróun félagshæfni hjá unglingum en hinsvegar getur verið að góð 

félagshæfni geti leitt til slíkra sambanda. Á þessum tíma felst félagshæfni unglinga í að 

mynda og viðhalda tengslum sem þegar eru til staðar (Hair o.fl., 2001). Hair o.fl. (2001) 

tóku saman rannsóknir sem hafa skoðað félagshæfni unglinga. Í því rannsóknaryfirliti er 

félagshæfni skipt í samskiptafærni og persónueiginleika. Fyrsti þáttur samskiptafærni er 

að geta leyst úr ágreiningi. Sá eiginleiki að geta leyst úr ágreiningi er lykill að félagslegum 

þroska unglinga. Einstaklingar sem hafa slíka hæfni eru líklegri til að vera viðurkenndir af 

jafningjum og þróa vinasambönd. Næsti þáttur samskiptafærni er kærleikur. Þeir sem 

geta verið tilfinningalega nánir öðrum virðist vegna betur í skóla, aðlagast betur 

félagslega og sýna sterkari sambönd við foreldra og jafningja. Þeir sem hafa hæfileika til 

að mynda nánd eru ólíklegri til að vera þunglyndir eða taka þátt í andfélagslegu athæfi. 

Þriðji þáttur samskiptafærni er jákvæð félagsleg hegðun. Þeir einstaklingar sem bjóða 

sig fram til að gera hluti sem kemur öðrum til góða eru líklegir til þróa með sér 

ýmiskonar sálfélagslegan ávinning. Annar þáttur félagshæfni, persónueiginleikar skiptast 

í sjálfstjórn, félagslegt öryggi og samhyggð. Þeir sem að hafa betri stjórn á skapi og 

tilfinningum sínum eru litnir jákvæðari augum af jafningjum og fullorðnum og eru 

ólíklegri til að eiga í vanda í samböndum. Þeir sem eiga frumkvæði í félagslegum 

aðstæðum og eru félagslega öruggir virðast síður vera einmana og finna fyrir minni 

óþægindum í félagslegum aðstæðum heldur en jafnaldrar þeirra sem ekki finna fyrir 

sama félagslega öryggi. Síðasti eiginleikinn er samhygð. Samhygð er sá eiginleiki að geta 

sett sig í spor annarra og veitt þeim skilning á tilfinningum sínum en þessi eiginleiki er 

lykillinn að öllum samskiptum.  

2.3 Netvæðing 

Það er ljóst að með tilkomu netsins breyttist heimurinn allur. Í þessum kafla verður farið 

yfir þróun netsins frá því að vera upplýsingamiðill í það að verða gagnvirkur 

notendamiðill. Í þeirri umfjöllun er bent á þá siðferðislegu hræðslu sem virðist einkenna 

tilkomu nýrra samskiptaleiða. Að þeirri umfjöllun lokinni eru tölvumiðluð samskipti 

skilgreind og fjallað verður um helstu hugmyndir um hvað greinir tölvumiðluð samskipti 

frá raunverulegum samskiptum. Þegar fjallað er um raunveruleg samskipti þá er átt við 

samskipti sem eiga sér stað augliti til auglitis án tilkomu einhverskonar tækni. 

2.3.1 Frá upplýsingu til gagnvirkni 

Netnotkun hefur aukist mikið á undanförnum árum. Frá árinu 2000 hefur áætlaður 

vaxtahraði netsins á heimsvísu verið 566,4% og eru notendur nú meira en 2,400 

milljónir (Internet World Stats, e.d.) en sú tala samsvarar meira en fjórðungi íbúa 

heimsins. Árið 1992 hannaði Tim Berners-Lee veraldarvefinn (e. World Wide Web) sem 

gengur undir nafninu Web 1.0. Síður á Web 1.0. einkennast af staðreyndum og 

upplýsingum sem vefstjórnendur hafa fullkomið vald yfir. Síðurnar voru hannaðar með 

það í huga að vera lesnar af notendum, en ekki í þeim tilgangi að lesendur gætu átt í 

samskiptum, hvorki við vefstjórnendur né aðra notendur. Það fyrirkomulag breyttist 

með tilkomu Web 2.0. en þá varð til svokölluð önnur kynslóð netsins. Með þeirri þróun 

varð mikil breyting á fyrra fyrirkomulagi bæði hvað varðar hönnunarviðmót og notkun. 

Web 2.0. gerði notendum kleift að hafa áhrif á vefsvæði og jafnframt að eiga í 

samskiptum í gegnum vefinn (Lorenzo-Romero, Alarcónn del Amo og Gómez-Borja, 

2011). Með tilkomu Web 2.0 spilaði notandinn því stærra hlutverk þar sem hann var 

ekki einungis að meðtaka upplýsingar heldur að taka þátt í að skapa efni og þekkingu. 

Dæmi um síður sem eru afsprengi af annarri kynslóð netsins eru bloggsíður, spjallsíður 

og fréttamiðlar en yfirheiti yfir slíka miðla er samfélagsmiðlar en nánar verður fjallað um 

samfélagssíður og þá sérstaklega samfélagssíðuna Facebook hér á eftir. 

2.3.2  Tölvumiðluð samskipti 

Með tilkomu samfélagsmiðla hafa ný form af félagslegum samskiptum komið fram sem 

eru annars eðlis en félagsleg samskipti sem fræðimenn hafa vanalega rannsakað 

(Oldmeadown o.fl., 2013). Hefðbundnar kenningar og hugmyndir um félagsleg samskipti 

standa því frammi fyrir áskorunum og velta má fyrir sér hvort að hægt sé að yfirfæra 

þær kenningar á hina nýju samskiptaleið (   a , 2   ). Hin nýja samskiptaleið sem um 

ræðir nefnist á fræðimáli tölvumiðluð samskipti (e. computer mediated communication, 

CMC). Tölvumiðluð samskipti eru í eðli sínu ekki nýtt fyrirbæri þar sem slík samskipti 

áttu sér fyrst stað í kringum seinni heimsstyrjöldina með tilkomu fyrstu tölvunnar 

(Thurlow, Lengel og Tomic, 2004). Hins vegar hefur orðið umbylting á notkun slíkra 

samskiptaleiða í daglegu lífi fólks með tilkomu samfélagsmiðla og í þeim skilningi má tala 

um hina nýju samskiptaleið. Susan Herring hefur verið dugleg við að rannsaka 

tölvumiðluð samskipti. Herring skilgreinir tölvumiðluð samskipti sem samskipti sem eiga 

sér stað milli mannfólks með aðstoð tölvu (Thurlow o.fl., 2004). Til eru fleiri 

skilgreiningar en skilgreining Herring er valin sem útgangspunktur um tölvumiðluð 

samskipti vegna þess hversu hnitmiðuð og auðskilin hún er.  

Nokkrir fræðimenn hafa sett fram hugmyndir um það hvað greinir tölvumiðluð 

samskipti frá hefðbundnum samskiptum. Ein kenning sem skýrir þennan mun er 

kenningin um félagslega nærveru (e. social presence theory). Hún fjallar um að ólík 

samskiptaform leiða af sér mismunandi upplifun af félagslegri nærveru fyrir þá 

einstaklinga sem taka þátt í samskiptunum. Samkvæmt þessari kenningu felast meiri 

gæði í samskiptum sem einkennast af augliti til auglitis samskiptum en í tölvumiðluðum 

samskiptum (   a , 2   ). Önnur kenning fjallar minna um gæði og meira um hvað 

aðgreinir samskiptaleiðirnar. Fyrir rúmum áratug bentu McKenna og Bargh (2000) á 

fjóra þætti til að aðgreina félagsleg samskipti á netinu frá félagslegum samskiptum í 

raunveruleikanum. Þeir þættir eru: 

1. Nafnleynd netsins. 

2. Á netinu er minni áhersla á líkamlega nærveru. 

3. Á netinu eru minni takmarkanir vegna landfræðilegra fjarlægða. 

4. Á netinu getur einstaklingur haft hámarks stjórn yfir hraða og tíma samskipta. 

Í þessari rannsókn er verið að skoða samfélagssíðuna Facebook og því má ætla að fyrsti 

þátturinn í kenningu McKenna og Bargh eigi ekki við. Á Facebook ríkir yfirleitt ekki 

nafnleynd líkt og á spjallsíðum níunda áratugarins. En þrátt fyrir að nota eigið nafn þá 

getur nafnið skipt litlu máli þegar upplýsingar eru settar á fjölmennan miðil. Þeir sem 

koma athugasemdum á framfæri þar sem stór hópur notenda getur séð þær upplifa oft 

að gerðir sínar muni ekki fá mikla athygli vegna fjölda annarra aðgerða sem eiga sér stað 

á miðlinum. Þegar sjálfsmeðvitund einstaklings er hindruð eða umhverfið sem hann er í 

dregur úr henni getur hjarðhegðun (e. deindividuation) átt sér stað (McKenna og Bargh, 

2000). Hjarðhegðun vísar til þess að einstaklingar í hópum eiga það til að hegða sér á 

óskynsamlegri hátt en þeir myndu gera ef ekki kæmi til áhrifa frá hópnum (Goldstein, 

2003). Nafnleyndin í sjálfu sér þarf því ekki að vera megin áhrifavaldurinn um það að 

einstaklingur hegðar sér öðruvísi í tölvumiðluðum samskiptum en í hinum raunverulegu 

samskiptum heldur er það umhverfið sem tölvumiðluðu samskiptin búa til sem skipta 

máli (McKenna og Bargh, 2000). 

Þrátt fyrir að Facebook veiti ekki fulla nafnleynd og ósýnileika veitir Facebook 

samt sem áður félagsleg samskipti án líkamlegrar nærveru. Kostir minni líkamlegri 

nærveru eru að minni áhersla er á líkamlegt útlit en frekari áhersla á persónuleika 

(Iacovelli og Valenti, 2009). Gallinn er hinsvegar sá að það að heyra rödd og að sjá 

manneskju eru mikilvægir þættir þegar kemur að því að byggja upp mynd af 

einstaklingum og því er upplifun fólks af þeim sem þeir eiga í samræðum við ekki sú 

sama og í augliti til auglitis samskiptum (   a , 2   ). Annað sjónarhorn á sköpun 

ímyndar í tengslum við tölvumiðluð samskipti er stjórnunareiginleiki tölvumiðlaðra 

samskipta. Margir hafa bent á að það sem á stóran þátt í að gera tölvumiðluð samskipti 

aðlaðandi er stjórn yfir tíma og hraða samskipta. Með frekari stjórn á samskiptum hefur 

notandinn tækifæri til að breyta og endurskoða hugsanir áður en þeim er deilt með 

öðrum (Iacovelli og Valenti, 2009). Stjórnunareiginleiki tölvumiðlaðra samskipta getur 

því falið í sér að notendur geta betur stjórnað ímynd sinni. Að skapa ímynd felst í þeim 

aðgerðum sem fólk notar til að draga upp þá mynd af sér sem það óskar eftir (   a , 

2001). Í þessum skilningi getur fólk útbúið netpersónu sem er í raun öðruvísi en hin 

raunverulega persóna. Fjórði þáttur McKenna og Bargh (2000) fjalla um landfræðilegar 

afmarkanir. Meirihluti heimsins er nú tengdur netinu og aðgengi að samfélagssíðum 

hefur aukist mikið. Talið er að netið sé að verða jafn mikilvægt og síminn sem 

samskiptatæki. Auk þessara atriða má bæta við að með auknu aðgengi að Facebook í 

gegnum farsíma geta notendur tengst Facebook raunveruleikanum hvar og hvenær sem 

er (Oldmeadown o.fl., 2013).  

2.3.3 Ótti og nýtt siðferði 

Ótti og siðferðisleg hræðsla eru algeng viðbrögð við nýjum formum samskipta. Slík 

hræðsla kom upp með tilkomu símans og slíka hræðslu mátti einnig sjá með tilkomu 

sjónvarpsins. Þegar sjónvarpið kom fyrst var mikil hræðsla um að það yrði flóttaleið frá 

þátttöku í samfélaginu (McKenna og Bargh, 2000; Valenzuela, Park og Kee, 2009). Upp 

úr 1990 sögðu gagnrýnendur að netið væri orsök þess að einstaklingar væru í auknum 

mæli að skilja sig að frá samfélaginu. Tilkoma samfélagssíðna lýtur sömu lögmálum hvað 

þessar áhyggjur varða. Með tilkomu samfélagssíðna fór fólk að hafa áhyggjur af óöruggri 

miðlun upplýsinga, rafrænu einelti, netávana, áhættuhegðun og samskiptum við 

hættulega aðila (Valenzuela o.fl., 2009).  

Þegar samskiptatækni eins og tölvupóstur og spjallsíður urðu vinsælar á tíunda 

áratugnum töldu sumir fræðimenn að slík tækni myndi hafa slæmar afleiðingar fyrir 

unglinga. Á þessum tíma var gert ráð fyrir að; a) netið væri hvetjandi fyrir unglinga til að 

mynda yfirborðskennd sambönd við ókunnuga en slík vinátta var ekki talin eins góð og 

vinátta í raunveruleikanum, b) tími sem er notaður með ókunnugum á netinu væri á 

kostnað tíma sem notaður væri í raunveruleg sambönd og að lokum, c) félagstengsl (e. 

social connectedness) og velferð myndi minnka með notkun netsins. Félagstengsl vísa til 

þeirra sambanda sem einstaklingur á í við aðra í umhverfi sínu svo sem vini og 

fjölskyldumeðlimi (Valkenburg og Peter, 2009). Það hafa hinsvegar orðið miklar 

breytingar síðan þessar hugmyndir voru á lofti. Fyrst ber að nefna að á þessum tíma 

voru aðeins 11% unglinga í Bandaríkjunum með aðgang að neti og rannsóknir náðu því 

aðeins til þessa afmarkaða hóps. Tölvur til einkanota eru nú á mun viðráðanlegra verði 

en áður og netið orðið mun aðgengilegra í hinum vestræna heimi (Jekins-Guarnieri o.fl., 

2012; McKenna og Bargh, 2000; Valkenburg og Peter, 2009). Í öðru lagi þá voru 

spjallvefir meðal ókunnugra helsta samskiptaleiðin á netinu á tíunda áratugnum. Tæknin 

hefur þróast hratt síðan þá og hefur sú þróun leitt af sér vinsælar samfélagssíður eins og 

Facebook. Með tækninýjungunum voru unglingar hvattir til að hafa samskipti við 

núverandi vini, ólíkt spjallforritum tíunda áratugarins. Með tækniþróun hefur notkun 

unglinga á samskiptasíðum því frekar snúist um að viðhalda núverandi vináttu (Ellison 

o.fl., 2007; Valkenburg og Peter, 2009). Í kjölfar þeirrar þróunar hafa hugmyndir um 

slæmar afleiðingar netsins ekki lengur verið eins áberandi. Netið er ekki orsök fyrir líðan 

fólks heldur er orsökin flóknari en svo, eins og í ljós kom á sínum tíma varðandi símann 

og sjónvarpið (McKenna og Bargh, 2000). 

2.4 Samfélagssíðan Facebook 

Í þessum kafla er fjallað um samfélagsíðuna Facebook. Hér er notast við hugtakið 

samfélagssíður (e. social network site) en í umræðunni er hugtakið samskiptasíður (e. 

social networking site) einnig oft notað. Hugtakið samskiptasíður leggur meiri áherslu á 

samskipti og þá oftast samskipti milli ókunnugra en minni áhersla er á félagsnet (Boyd 

og Ellison, 2007) og því fellur hugtakið samfélagssíður betur að markmiði 

rannsóknarinnar. Í kaflanum verður vinsælasta samfélagssíðan Facebook kynnt til 

sögunnar, hugtök tengd henni verða skilgreind og niðurstöður rannsókna sem fjalla um 

persónusérkenni, félagsauð og félagshæfni í tengslum við Facebook notkun verða 

kynntar. 

2.4.1 Facebook 

Árið 1997 var fyrsta samfélagsíðan opnuð ( t i fi ld o.fl., 2  8) og um 2005 voru slíkar 

síður orðnar mjög algengar í notkun hjá ungu fólki í Bandaríkjunum (Boyd, 2007). Frá því 

að slíkar síður komu fyrst fram á sjónarsviðið hefur fjöldi samfélagssíðna aukist hratt og 

sömuleiðis fjölbreytileiki þeirra, markmið og uppbygging (Lorenzo-Romero o.fl., 2011). 

Ein vinsælasta síðan er Facebook (Karlícek, Tomek, Hasprova og Zamazalova, 2012) með 

um 1,15 billjónir virkra notenda (Facebook, e.d.), en það er um einn sjöundi af íbúum 

heimsbyggðarinnar (Worldmeters, e.d.). Facebook var hönnuð og sett á netið í febrúar 

2004 af Mark Zuckerberg sem þá var nemi við Harvard Háskólann. Samkvæmt 

Zuckerberg var hugmyndin að baki Facebook sú að gefa háskólanemum við Harvard 

tækifæri til að kynnast betur ( t i fi ld o.fl., 2  8). Samkvæmt heimasíðu Facebook 

nær markmiðið nú til mun stærri hóps. Markmiðið er að gefa fólki um heim allan 

tækifæri til að halda sambandi við vini og fjölskyldu, til að uppgötva það sem er í gangi í 

heiminum, til að deila og tjá sig um hluti sem skipta þá máli (Facebook, e.d.).  

Fólk á öllum aldri eru notendur en samkvæmt Tazghini og Siedlecki (2013) þá 

hefur fjöldi rannsókna sýnt fram á að unglingar og háskólanemar nota síðuna hvað 

mest. Samkvæmt rannsóknum eru Facebook notendur allt að tvo tíma á dag á síðunni 

en meðalnotkun er 30 mínútur á hverjum degi (Tazghini og Siedlecki, 2013). Í 

rannsóknaryfirliti Nadkarni og Hofmann (2012) er megin ástæðan fyrir notkun Facebook 

sögð vera til að uppfylla tvær grundvallar þarfir. Annarsvegar þörfina fyrir að koma 

sjálfum sér á framfæri (e. self-presentation) og hinsvegar þörfina fyrir að tilheyra (e. 

belong).  

2.4.2 Skilgreining og hugtök í tengslum við Facebook 

Samfélagssíðu má skilgreina sem „forrit á netinu sem leyfir notanda að útbúa opinbera 

síðu, deila upplýsingum, taka þátt í sköpun efnis, taka þátt samstundis í félagslegum 

athöfnum og gerir notanda kleift að segja skoðun sína“ (Lorenzo-Romero o.fl., 2011, bls. 

42). Önnur skilgreining er á þá leið að samfélagssíður séu netþjónusta sem gerir 

einstaklingum kleift að a) búa til opinbera síðu eða hálf opinbera síðu innan viss kerfis 

þar sem b) einstaklingurinn er með vinalista yfir aðra notendur og deilir upplýsingum 

með þeim og c) getur skoðað síður þeirra sem eru á vinalista sínum, þá bæði aðgerðir 

sem vinirnir hafa framkvæmt og athugasemdir sem aðrir notendur hafa sett á síðuna 

þeirra (Boyd og Ellison, 2007).  

Til að skilja Facebook er gott að kynna sér hvernig hún er uppbyggð og hvaða 

hugtök tengjast notkun hennar. Hér eru því helstu hugtök kynnt til sögunnar. Fyrst má 

nefna persónusíðu (e. profile) sem er einstök síða þar sem helstu upplýsingar um 

notanda koma fram. Upplýsingarnar eru til dæmis aldur, búseta, áhugamál og dálkur 

„ m mig“, auk þess sem notendur eru hvattir til að setja inn forsíðumynd. Sýnileiki 

persónusíðu er mismunandi eftir því hvernig notandinn stillir síðuna. Næsta hugtak sem 

ber að nefna er vinir (e. friends) en eftir að hafa gerst notandi er notandinn beðinn um 

að finna aðra notendur og tengja þá persónusíðu sinni. Hugtakið vinir getur hinsvegar 

verið villandi þar sem vinur á Facebook þarf ekki endilega að tengjast notanda 

vinaböndum í daglegu samhengi, en ástæður þess að einstaklingar verða vinir á 

samfélagssíðum eru mismunandi. Sýnileiki vinalistans er mikilvægur hluti af 

samfélagssíðum þar sem aðrir notendur geta séð vinalistann og af honum persónusíðu 

hvers og eins vinar (Boyd, 2007; Nadkarni og Hofmann, 2012). Að meðaltali eiga 20% 

notenda færri en tuttugu og fimm vini, 50% notenda eru með í kringum 100 vini og 

aðeins lítil prósenta er með 5000 vini sem er hámarks fjöldi vina sem hægt er að hafa á 

Facebook (Wilson o.fl., 2012). Þriðja eiginleikann sem ber að nefna er skilaboð (e. 

message). Facebook býður upp á að skrifa skilaboð á persónulegar síður vina sinna en 

skilaboðin eru þá sýnileg öðrum notendum. Einnig er hægt að senda einkaskilaboð sem 

aðeins sá sér sem sendir eða móttekur skilaboðin. Aðrir eiginleikar eru ljósmynda- eða 

myndbandsdeiling og spjall forrit (e. instant messaging, IM) (Boyd og Ellison, 2007). 

2.4.3 Rannsóknir á samfélagssíðum 

Framkvæmdar hafa verið 408 rannsóknir varðandi netnotkun í Evrópu á árunum 2000-

2008. Rannsóknir þessar hafa beinst að því að skoða notkun samfélagssíðna og um 

þriðjungur rannsóknanna hafa athugað notkun samfélagssíðna meðal barna. Flestar 

rannsóknirnar eru megindlegar en í bókinni Kids online er bent á að það skorti dýpri 

skilning á reynslu og upplifun barnanna sjálfra af notkuninni (Livingstone og Haddon, 

2009). Vegna þess hve hratt samfélagssíður hafa þróast hefur verið bent á að síðurnar 

hafi ekki fengið fullnægjandi athygli fræðimanna (Dunne, Lawlor og Rowley, 2010). Aðrir 

telja þó að síðurnar séu nú að fá aukna athygli frá fræðasamfélaginu (Boyd og Ellison, 

2007; Karlíèek, Tomek, Hasprová, og Zamazalová, 2012). Rannsóknir fram af þessu hafa 

beint athyglinni að því að skoða hegðun notenda, ástæður notkunar (Lorenzo-Romero 

o.fl., 2011) sálfræðileg einkenni notenda og sálfræðilegar afleiðingar notkunar 

(Oldmeadown o.fl., 2013). Í niðurstöðum rannsókna hefur verið kallað eftir frekari 

rannsóknum og sérstaklega rannsóknum sem skoða hvaða hlutverki samfélagssíður 

gegna hvað varðar félagslega hegðun og samskiptafærni (Jekins-Guarnieri o.fl., 2012) en 

einnig hvaða áhrif þær hafa á þroska og félagstengsl ( t i fi ld o.fl., 2  8). Fáar 

rannsóknir eru til sem með beinum hætti rannsaka tengsl félagshæfni og Facebook 

notkunar. Umfjöllun hér á eftir beinir sjónum því að þáttum er tengjast Facebook 

notkun og félagshæfni. Umfjöllun um rannsóknir á sviðinu verður skipt í fjóra hluta. Í 

fyrsta lagi verður fjallað um rannsóknir sem hafa skoðað afleiðingar af notkun, því næst 

persónusérkenni notenda, þá verður fjallað um félagsauð og Facebook og að lokum 

félagshæfni og Facebook. 

2.4.3.1 Áhrif og afleiðingar af notkun samfélagssíðna 

Rannsóknum er varða áhrifaþætti netsins hefur farið fjölgandi að undanförnu. Þeir 

þættir sem taldir eru skipta máli varðandi áhrif og afleiðingar eru; tegund tækni sem 

notuð er, unglingurinn sem notar miðilinn og félagslegt umhverfi hans (Valkenburg og 

Peter, 2009). Kraut o.fl. (2002) voru fyrstir til að meta orsakasamhengi milli notkunar 

netsins, félagslegrar þátttöku og andlegrar vellíðunar. Árið 1998 kom Robert Kraut fram 

með hugtakið net þversögnin (e. The Internet Paradox). Net þversögnin vísar til 

niðurstaðna úr rannsókn sem sýndi fram á að aukin samskipti í gegnum netið höfðu 

neikvæðar afleiðingar á andlega vellíðan og félagslega þátttöku fólks. Áhrifin voru kölluð 

þversögn því að notendur netsins nota netið í mjög miklu magni til samskipta, en 

vanalega hafa samskipti jákvæð áhrif á fólk (Kraut o.fl., 2002). Kraut o.fl (2002) komust 

hinsvegar að því síðar að afleiðingarnar voru ekki eins alvarlegar og þeir héldu fram í 

fyrstu en þær niðurstöður fengu þeir í rannsókn sem fylgdi eftir hinni upprunalegu. 

Báðar rannsóknirnar bentu hinsvegar til þess að mikil netnotkun væri orsök streitu í lífi 

fólks. Orsök mismunandi niðurstaðna í rannsóknunum tveimur töldu Kraut og félagar 

vera þróun á tækninni sem átti sér stað á því þriggja ára tímabili sem að rannsóknirnar 

fóru fram (Kraut o.fl., 2002). Í rannsókninni voru tvö líkön sett fram til skýringar á 

niðurstöðum. Ríkir verða ríkari líkanið (e. rich get richer) sem spáir því að þeir sem eru 

félagslyndir og hafa félagslegan stuðning græða á notkun netsins, þannig styrkja þeir 

sambönd sín við þá sem þeir eiga tengsl við núna. Seinna líkanið nefnist 

félagsbótamódelið (e. social compensation) en það spáir því að notendur sem skortir 

félagslegan stuðning séu þeir sem græði mest á tölvumiðluðum samskiptum. Þannig 

getur fólk sem skortir félagshæfni notað tölvur til að koma á tengslum við fólk, tengsl 

sem þessa einstaklinga skortir í raunveruleikanum. Kraut o.fl. komust að því að ríkari 

verða ríkari módelið lýsir betur áhrifum tölvumiðlaðra samskipta á netinu (Kraut o.fl., 

2002). McKenna og Bargh (2000) gagnrýndu aðferðafræði Kraut og samstarfsmanna 

hans. Gagnrýnin fólst í því að Kraut o.fl. notuðu ekki samanburðarhóp í rannsókn sinni, 

heldur náði hún aðeins til hóps sem var veittur aðgangur að á netinu (McKenna og 

Bargh, 2000).  

Iacovelli og Valenti (2009) bentu á að rannsóknir fram að þessu hafi einblínt á 

kosti tölvumiðlaðra samskipta. Samkvæmt þeim rannsóknum sem þeir vísa í, veita 

tölvumiðluð samskipti möguleika á að kenna notendum að sinna mörgum verkefnum í 

einu ásamt því að veita tækifæri til að stækka félagsnet út fyrir líkamlegar takmarkanir. 

Þrátt fyrir þessa jákvæðu þætti vilja Iacovelli og Valenti meina að tölvumiðluð samskipti 

hamli félagsþroska fjölda einstaklinga. Samkvæmt þeim velur sumt fólk að eyða meiri 

tíma í gegnum tölvur en í raunveruleikanum og af þeim sökum geti það orðið til þess að 

þetta fólk skortir hæfni í mannlegum samskiptum. Þeir vilja því meina að netið hjá 

þessum hópi geti komið í staðinn fyrir verðmætan tíma sem annars mætti nota með 

fjölskyldu og vinum. Afleiðingarnar telja þeir leiða til minni félagstengsla, einmanaleika, 

streitu og þunglyndiseinkenna. Niðurstöður rannsóknar Iacovelli og Valenti (2009) sýndu 

samt sem áður ekki marktækt fram á að tölvumiðluð samskipti bitni ekki á þeim tíma 

sem notaður er í raunveruleg samskipti. Niðurstöðurnar sýndu samt sem áður að gæði 

þeirra tengsla sem eiga sér stað á netinu eru minni en gæðin í augliti til auglitis 

samskiptum. Þessum niðurstöðum ber saman við hugmyndir Krauts sem kynntar voru 

hér að ofan og kenningum um félagslega nærveru.  

Með þeim hraða vexti sem netið er nú á, þá eru sífellt fleiri einstaklingar sem 

sýna einkenni netávana (Iacovelli og Valenti, 2009). Upp úr 1990 fóru fræðimenn að 

velta fyrir sér hvort að áköf netnotkun gæti þróast í ávana eða jafnvel fíkn. Fræðimenn í 

dag eru ekki á einu máli um eðli og jafnvel hugtök um fyrirbærið. Í alþjóðlegri rannsókn 

um netnotkun unglinga var hugtakið skilgreint sem netávani. Hugtakið felur í sér 

hegðunarmynstur sem einkennist af því að einstaklingur missir tökin á netnotkun sinni. 

Hegðunin getur leitt af sér að viðkomandi einangrar sig og vanrækir félagslegar skyldur, 

nám og tómstundir eða persónulega heilsu sína (Iacovelli og Valenti, 2009; Livingstone 

og Haddon, 2009). Davis (2001) setti fram hegðunar- og vitsmunalíkan um ofnotkun 

netsins. Hann telur að sumir einstaklingar þrói með sér vanda vegna umhverfis sem að 

netið býr til. Þá sækja einstaklingar sem eiga í sálfélagslegum erfiðleikum frekar í 

samskipti á netinu en samskipti augliti til auglitis. Davis telur að netávani sé afleiðing af 

sálfélagslegum vanda sem þegar er til staðar fremur en orsök fyrir slíkum vanda. Þannig 

spáir fyrirliggjandi vandi einstaklings fyrir um hvernig hann notar netið (Caplan, 2005; 

Livingstone og Haddon, 2009). Þrátt fyrir að það séu til unglingar sem þróa með sér 

netávana notar meirihluti unglinga netið á heilbrigðan hátt. Evrópskir foreldrar, 

sérstaklega foreldrar á Norðurlöndunum virðast ekki hafa áhyggjur af notkun barna 

sinna á samfélagssíðum. Meira sjálfsforræði ungmenna á samfélagsmiðlum getur 

skapað kjörinn grundvöll fyrir unglinga til að þróa sjálfsmynd sína, þróa vinatengsl og 

kanna mörk. Takmarkanir og eftirlit foreldra með notkun geta verið mikilvægur þáttur í 

að stuðla að heilbrigðri netnotkun. Athafnir eins og félagsleg samskipti á netinu geta 

falið í sér aukin tækifæri fyrir notanda og því er varhugavert að alhæfa um það að 

takmörkun á notkun sé alltaf af hinu góða (Livingstone og Haddon, 2009). 

Valkenburg og Peter (2009) hafa með rannsóknum sínum komist að þeirri 

niðurstöðu að sá þáttur sem virðist styrkja jákvætt samband milli samfélagssíðna og 

félagstengsla og velferðar er svokölluð sjálfsafhjúpun (e. self- disclosure). Sjálfsafhjúpun 

á netinu vísar til samskipta þar sem rætt er um persónuleg málefni sem að fólk á annars 

erfitt með að ræða, svo sem um tilfinningar, áhyggjur eða veikleika. Samskiptamiðlar 

virðast því búa til aðstæður þar sem fólk á auðveldara með að ræða viðkvæm málefni 

við vini sína, málefni sem annars væru líklega ekki rædd. Um einn þriðji unglinga á 

auðveldara með sjálfsafhjúpun á netinu en augliti til auglitis (Valkenburg og Peter, 

2009). Samkvæmt ofurpersónu samskipta kenningunni (e. Hyperpersonal 

communication therory) þá finnur fólk minna fyrir félagslegri stöðu í samskiptum á 

netinu, þar af leiðandi hugsa notendur minna um það hvað öðrum finnst um þá sem 

getur leitt til þess að samskiptin verða óvenju opin og tilfinningarík. Unglingsstrákar 

virðast græða meira á samskiptum á netinu við núverandi vini, en stelpur. 

Unglingsstrákar eiga oft mjög erfitt með að ræða viðkvæm málefni auglit til auglitis, en 

samskiptasíður virðast auðvelda þeim að ræða slík málefni (Valkenburg og Peter, 2009).  

2.4.3.2 Persónusérkenni notenda 

Í niðurstöðum rannsókna Whitty og Gavin (2001) og Amichai-Hamburger og Vinitzky 

(2010) er gefið til kynna að myndun og ræktun tengsla á netinu sem og í 

raunveruleikanum byggi á persónusérkennum. Þrátt fyrir þessa niðurstöðu eru 

niðurstöður rannsókna samt sem áður ekki samhljóma um hvaða persónuþættir það eru 

sem skipta máli þegar kemur að netnotkun. Það hafa margar vísbendingar komið fram 

um að félagsfælni (e. introvertion) sé persónuþáttur sem skiptir miklu máli þegar kemur 

að notkun samfélagssíðna (Caplan, 2007; Oldmeadown o.fl., 2013). Félagsfælnir geta oft 

verið kvíðnir í nærveru annarra eða við líkamlega nánd. Hræðsla við höfnun frá öðrum 

er oft ríkjandi sem gerir það að verkum að oft reynist félagsfælnum erfitt að þróa náin 

sambönd við aðra (Oldmeadown o.fl., 2013). Þessi forðunarviðbrögð má rekja til tengsla 

úr æsku, tengslin móta einstakling og hafa áhrif á það hvernig einstaklingur hegðar sér 

síðar meir, bæði félagslega og í nánum samböndum. Myndun og þróun tengsla í hinum 

tölvumiðlaða heimi byggja einnig á þeim sérkennum sem verða til í æsku (Jekins-

Guarnieri o.fl., 2012; Oldmeadown o.fl., 2013). Facebook virðist hafa mismunandi 

tilgang eftir því hvaða persónursérkenni er um að ræða. Annarsvegar er Facebook að 

svala þörf hinna félagslyndu fyrir félagslegri örvun (e. social stimulation) og stór 

tengslanet og hinsvegar að koma á félagslegum samskiptum einstaklinga sem eru 

feimnir eða með lágt sjálfsálit (Caplan, 2007; Oldmeadown o.fl., 2013). Í rannsókn á 

kvenkyns háskólanemum mátti til að mynda greina jákvætt samband milli félagslyndis 

og eðlilegrar notkunar á Facebook. Félagslyndir eru yfirleitt með meiri félagshæfni, betri 

samskiptafærni og njóta því frekar innihaldsríkari sambanda (Ryan og Xenos, 2011).  

 Þó að persónuleikaþættir gegni mikilvægu hlutverki þegar kemur að netnotkun, þá 

geta lífeðlisfræðilegir þættir einnig haft áhrif. Í samskiptum augliti til auglitis er heilinn 

fær um að lesa í skilaboð og félagsleg einkenni sem að leiðbeina fólki um hvernig það á 

að haga sér. Í ennisblaði heilans (e. orbitofrontal cortex) er það svæði sem stjórnar 

samhygð og að hegðun fólks sé viðeigandi við ákveðnar aðstæður. Svæðið hjálpar þar að 

auki til við að halda niðri hvötum sem geta komið öðrum í uppnám (Iacovelli og Valenti, 

2009). Með notkun á tölvumiðluðum samskiptum dregur úr þessari virkni í ennisblaði 

heilans og því eru þær hamlanir sem við höfum í samskiptum augliti til auglitis ekki til 

staðar þegar um tölvumiðluð samskipti er að ræða (Morahan-Martin og Schumacher, 

2000; Suler, 2004).  

2.4.3.3 Félagsauður og Facebook 

Undanfarin ár hefur aukin áhersla verið á mikilvægi félagsauðs en hugmyndir hafa verið 

um að í Bandaríkjunum og Evrópu hafi vægi félagsauðs minnkað og að tengslanet fólks 

sé að gliðna. Af þessum sökum eru fjölskyldubönd ekki talin vera eins sterk og áður og 

almennt traust í samfélögum sagt víkjandi (Sigrún Aðalbjarnardóttir, 2007). Þrátt fyrir 

þetta þá fjalla Lorenzo-Romero o.fl. (2011) um að tæknin, sérstaklega samfélagssíður 

stuðli að því að myndun tengsla hafi aukist bæði eðli og magn þeirra (Lorenzo-Romero 

o.fl., 2011). Af þessu má sjá að bæði eru uppi hugmyndir um að félagstengsl séu 

minnkandi og um að þau séu að aukast og styrkjast. Ýmsar nýlegar rannsóknir hafa 

annarsvegar bent til jákvæðrar fylgni milli notkunar samfélagssíðna og félagsauðs og 

hinsvegar jákvæðrar fylgni milli notkunar samfélagsíðna við velferð, en sambandið er 

marktækt hjá þeim hópi sem notar samskiptasíður til að viðhalda vináttu (Valkenburg og 

Peter 2007). Hjá þeim hópi sem notar samskiptasíður til að stofna til nýrra kynna er 

hinsvegar ekki hægt að finna marktækt samband. Rannsókn Steinfield, Ellison og Lampe 

(2008) sýndi fram á jákvæða fylgni milli notkunar Facebook og félagsauðar fyrir aðila 

sem eru með lágt sjálfsálit. Samkvæmt Steinfield o.fl. (2008) veita samfélagsvefir 

einstaklingum með lágt sjálfsálit tækifæri til að eiga samskipti við aðra sem ekki eru í 

þeirra nánasta vináttuhring en þetta eru einstaklingar sem annars ættu erfitt með að 

eiga samskipti við aðra í eigin persónu.  

Stórt og fjölbreytt tengslanet er talið fela í sér meiri félagsauð en minni félagsnet 

fela í sér. Félagsauður er oftast tengdur við samskipti í daglegu lífi. Það er hægt að taka 

meðvitaðar ákvarðanir til auðgunar á félagsauði. Þetta má sjá á þeim rannsóknum sem 

gefa til kynna að megin ástæðan fyrir því að fólk notar Facebook er til að halda 

sambandi við gamla vini og styrkja tengsl við vini og samstarfsmenn sína (Valenzuela 

o.fl., 2009). Tazghini og Siedlecki (2013) segja að einstaklingar með lágt sjálfsálit reyni að 

vinna bug á áliti sínu á sjálfum sér með því að sækjast eftir fleiri vinum á Facebook. Með 

þessu; a) auka þeir tilfinningu sína um að tilheyra og b) skapa ímyndaðar vinsældir. 

Þegar búið er að stjórna fyrir lýðfræði-, persónuleika- og Facebook notkun þá reynist 

sjálfsálit notenda marktækt spá fyrir um vinafjölda á Facebook, en þeir sem eru með lágt 

sjálfsálit eiga oftar fleiri vini. Tazghini og Siedlecki (2013) fundu þó ekki marktækt 

samband í sinni rannsókn milli sjálfsálits og fjöldi vina á Facbook, en niðurstöður þeirrar 

rannsóknar leiddu í ljós að hegðun einstaklinga á Facebook er ólík eftir því hvort þeir eru 

með lágt eða hátt sjálfsálit. Að auki sýndi rannsóknin fram á vísbendingar um að þeir 

sem eru með lágt sjálfsálit styrki félagsauð sinn með notkun Facebook (Tazghini og 

Siedlecki, 2013). 

2.4.3.4 Félagshæfni og Facebook 

Í rannsókn Oldmeadown o.fl. (2013) benda höfundar á að rannsókn þeirra sé fyrsta 

rannsóknin sem skoði tengsl milli Facebook notkunar og félagshæfni í raunaðstæðum. 

Hinsvegar hafa nokkrar rannsóknir sýnt fram á tengsl milli félagshæfni og netnotkunar 

almennt (Caplan, 2005; Iacovelli og Valenti, 2009) en þær rannsóknir geta gefið 

vísbendingar um samband Facebook og félagshæfni. Þær rannsóknir fjalla um að 

einstaklingar með slaka félagshæfni sækja í samskipti á netinu. Enn fremur hafa 

Valkenburg og Peter (2008) komist að því með rannsókn sinni að aukin tölvumiðluð 

samskipti tengjast meiri félagshæfni í raunaðstæðum. Niðurstöður rannsóknar 

Oldemeadown o.fl. (2013) sýndi fram á að ólík tengslamynstur, eins og forðunartengsl 

og tengslaótti spá fyrir um Facebook notkun. Þeir einstaklingar sem hafa 

tengslamynstrið forðunartengsl nota Facebook minna en þeir sem hafa tengslakvíða. 

Þegar stjórnað var fyrir félagshæfni reyndist munurinn áfram sá sami. 

 Í rannsókn Jenkins-Guarnieri o.fl. (2012) er sömuleiðis áréttað að engar 

rannsóknir hafi skoðað tengsl Facebook og félagshæfni en höfundar álíta að þrátt fyrir 

að rannsóknir skorti hvað þetta varðar þá sé nægur fræðilegur grundvöllur fyrir því að 

áætla að slíkt samband megi finna. Rannsókn Jenkins-Guarnieri einblíndi á að skoða 

félagshæfni einstaklinga í að stofna til nýrra sambanda. Niðurstöðurnar bentu til þess að 

þeir sem voru með slakari félagshæfni hvað varðar það að stofna til nýrra sambanda 

notuðu Facebook ákafar en þeir sem voru félagshæfari. Það sem getur mögulega skýrt 

þessar niðurstöður er að rannsóknir hafa sýnt fram á að þeir sem eru einmana nota 

oftar meiri tíma á Facebook sem áhorfandi fremur en virkur notandi, en þeir sem eru 

eimana eru oft með slakari félagshæfni en aðrir. Í niðurstöðum rannsóknar Jenkins o.fl. 

(2012) er auk þess bent á að einstaklingar sem nota Facebook aðeins til að eiga 

samskipti við aðila sem þeir hafa ekki átt í tengslum við í raunveruleikanum búi yfir 

slakari félagshæfni en þeir sem nota Facebook til að viðhalda samskiptum. Jenkins o.fl. 

benda á þörf fyrir að rannsaka þennan þátt frekar. 

Ofangreindar rannsóknir fjalla allar um fólk á ung-fullorðinsárunum og eldra fólk. 

Rannsókn EU NET ADB skoðaði tengsl notkunar unglinga á samfélagssíðum, þar með 

talið tengsl Facebook notkunar og félagshæfni. Niðurstöður úr þeirri rannsókn gefa til 

kynna að íslenskir unglingar sem nota samfélagssíður í meira en tvo tíma á dag búa yfir 

minni félagshæfni en unglingar sem nota samfélagssíður minna. Slíkt samband var ekki 

sambærilegt í öllum þeim löndum sem rannsóknin náði til en í Rúmeníu og Póllandi 

reyndust ákafari notendur vera félagshæfari. Samanborið við aðrar þjóðir reyndust 

íslenskir unglingar almennt með meiri félagshæfni en aðrir unglingar. Athyglisverðar 

niðurstöður úr þeirri rannsókn voru að stúlkur í rannsókninni sem notuðu 

samfélagssíður yfir meðallagi reyndust vera með meiri félagshæfni en þær stúlkur sem 

notuðu samfélagssíður minna. Takmarkanir rannsóknarinnar felast í því að ekki er hægt 

að fullyrða um sambandið milli Facebook og félagshæfni, þar af leiðandi er ekki hægt að 

fullyrða um hvort að félagshæfni hafi áhrif á það hvernig Facebook er notað eða öfugt 

(Tsitsika o.fl., 2012). 

3 Aðferð og framkvæmd  

Í þessum kafla verður aðferðum rannsóknarinnar lýst. Í þeirri umfjöllun verður fjallað 

um hvaða rannsóknarsnið var valið og af hverju, hvernig gagnaöflun fór fram og hvaða 

mælitæki voru notuð til að svara rannsóknarspurningunum. Við lok kaflans er lýsing á 

því hvernig úrvinnsla gagna fór fram. 

3.1 Rannsóknarspurningar 

Í upphafi rannsóknarferlis var megin rannsóknarspurningin sett fram. Til að svara þeirri 

spurningu voru settar fram undirspurningar til að renna frekari stoðum undir megin 

rannsóknarspurninguna. Rannsóknarspurningarnar voru: 

1. Eru tengsl milli notkunar Facebook og félagshæfni unglinga? 

 Er félagshæfni unglinga árið 2001 og 2012 sú sama? 

 Er tími sem varið er á Facebook á kostnað samskipta augliti til auglitis? 

 Hefur vinátta í raunveruleikanum áhrif á notkun unglinga á Facebook? 

 Hafa samskipti við foreldra áhrif á Facebook notkun unglinga? 

 Eru tengsl milli notkunar Facebook og ánægju unglinga með lífið? 

3.2 Rannsóknarsnið og matsaðferð 

Við gerð þessarar rannsóknar var beitt afleiðslu (e. deductive). Afleiðsla er hugtak innan 

megindlegu aðferðafræðinnar (e. quantitative), sem er ein af þremur aðferðum 

félagsvísindanna. Afleiðsla felur í sér að í upphafi rannsóknar eru settar fram 

rannsóknarspurningar eða tilgátur og þær síðan studdar eða hraktar með úrvinnslu 

gagna (Neuman, 2011; Sigurlína Davíðsdóttir, 2003). Megindleg aðferðafræði fjallar um 

að mæla og telja, skoða orsök, afleiðingu, samband eða núverandi stöðu (Ary, Jacobs og 

Razavieh, 2005). Niðurstöðurnar eru síðan settar fram á tölfræðilegan máta eftir 

stöðluðum aðferðum (Neuman, 2011). Þar sem að rannsókn þessi byggir á tölfræðilegu 

gagnasafni liggur beinast við að nota slíka aðferð.  

3.3 Gagnasöfn og mælitæki 

Rannsókn þessi byggir á fyrirliggjandi gögnum úr gagnasöfnum tveggja rannsókna sem 

báðar eru þversniðsrannsóknir. Sú fyrri er EU NET ADB frá árinu 2012 og hin síðari Þyngd 

skólabarna og tengsl hennar við líðan og námsárangur frá árinu 2001. Bæði gagnasöfnin 

byggja á sjálfsmati unglinga samkvæmt spurningalistum. Hér á eftir eru gagnasöfnin 

kynnt. 

3.3.1 Alþjóðleg rannsókn um netávana 

Rannsóknar- og þróunarmiðstöð Háskólans á Akureyri tók þátt í alþjóðlegri rannsókn, EU 

NET ADB, þar sem netávani unglinga var rannsakaður. Rannsóknin fór fram í sjö 

Evrópulöndum en yfirumsjón með rannsókninni var á höndum Adolescent Health Unit 

(AHU) í Grikklandi. Rannsóknin á Íslandi náði til grunnskólabarna í 9. og 10. bekk. Úrtak 

rannsóknarinnar var handahófskennt klasaúrtak (e. random probability clustered 

sample) en klasinn var öll grunnskólabörn á Íslandi í 9. og 10. bekk í skólum þar sem 

fjöldi nemenda í skólanum var yfir fimm nemendur. Allir skólar sem uppfylltu skilyrði 

rannsóknarinnar voru jafn líklegir til að lenda í úrtakinu. Alls tóku 2036 nemendur úr 50 

skólum þátt í rannsókninni. Markmið rannsóknarinnar var að auka þekkingu á netávana 

meðal ungmenna í Evrópu. Rannsóknin fór fram frá október 2011 til maí 2012 (Tsitsika 

o.fl., 2012).  

Gagnasafn EU NET ADB er bæði megindlegt og eigindlegt en í þessari rannsókn 

er aðeins stuðst við megindlegt gagnasafn rannsóknarinnar. Spurningarnar í megindlega 

hlutanum veita upplýsingar um netaðgengi, netávanahegðun, samskipti á netinu og 

samfélagssíður, tölvuleiki, fjárhættuspil, ásamt upplifun af notkun netsins (Tsitsika o.fl., 

2012). Rannsókn þessi byggir á svörum nemenda í 10. bekk. Rannsóknin byggir á svörum 

við hæfnibreytum úr sjálfsmatslista barna á aldrinum 11-18 ára (YSR), en einnig á 

spurningum um netnotkun og þá sérstaklega spurningum sem tengjast notkun 

samfélagssíðunnar Facebook. 

3.3.2 Þyngd skólabarna og tengsl hennar við líðan og námsárangur  

Gögnum rannsóknarinnar Þyngd skólabarna og tengsl hennar við líðan og námsárangur 

var safnað veturinn 2000-2001 en rannsóknin náði til nemenda í 4. 7. og 10. bekk sem 

tilheyrðu starfssvæði Heilsugæslustöðvarinnar á Akureyri. Gögnum um nemendur var 

safnað með hentugleikaúrtaki (e. convenience sampling) en þessir árgangar urðu fyrir 

valinu þar sem þeir voru þeir árgangar sem að tóku samræmd próf. Alls voru 819 

nemendur í úrtakinu en svör fengust frá 567 nemendum eða um 70% nemenda í 

úrtakinu. Markmið rannsóknarinnar var að kanna tengsl milli þyngdar grunnskólabarna 

og líðan og árangurs í námi. Í þessari rannsókn er notast við spurningalista sem lagður 

var fyrir nemendur. Spurningalistinn samanstendur af spurningum sem ætlaðar eru til 

að finna líkamsþyngdarstuðul, námsárangur og líðan grunnskólabarna. Til að mæla líðan 

voru nemendur í 7. og 10. bekk látnir fylla út YSR lista (Kjartan Ólafsson, Magnús 

Ólafsson, Kristján M. Magnússon og Rósa Eggertsdóttir, 2003). Hér verður aðeins stuðst 

við hæfniþátt nemenda úr 10. bekk úr YSR listanum. 

3.3.3 Mælitæki fyrir félagshæfni 

Í þessari rannsókn er sjálfsmatslisti fyrir ungt fólk (YSR) notaður til að mæla félagshæfni 

unglinga. Spurningalistann má leggja fyrir nemendur á aldrinum 11-18 ára. Listinn byggir 

annarsvegar á spurningum sem snúa að hæfni og hinsvegar að staðhæfingum sem mæla 

vanda. Í þessari rannsókn er einblínt á hæfniþáttinn. Hæfni skiptist í yfirþáttinn lífsleikni 

(e. total competence) og undirþættina félagshæfni (e. social competence), virkni (e. 

activity competence) og námsfærni (e. school competence) (Nangle, Hansen og Erdley, 

2009). Í þessari rannsókn er félagshæfni þátturinn skoðaður. Mælitæki fyrir félagshæfni 

er samsett breyta búin til úr nokkrum spurningum sem tengjast vináttu, samskiptum við 

aðra, hvernig viðkomandi líður með að vera einn með sjálfum sér og þátttöku í 

félagasamtökum (V.1., V.2., VI. og III). Niðurstöðurnar eru gefnar í hreinum samtölum 

eða hrágildum (e. raw score). Hrágildi eru tölur sem eru á upprunalegu formi og hafa 

ekki verið umbreyttar í stöðluð stig eða viðmið. Tilgreint er í niðurstöðum hvernig 

hrágildin dreifast svo hægt sé að gera sér grein fyrir hver spönn hrágildanna er. 

3.3.4 Mælitæki fyrir Facebook notkun 

Facebook notkun var mæld með því að spyrja annarsvegar hversu löngum tíma á virkum 

degi er varið á samskiptasíðum, til dæmis Facebook og hinsvegar hversu löngum tíma er 

varið á samskiptasíðum um helgar (S21.d). Svarmöguleikarnir voru 12 og spönnuðu frá 

valmöguleikanum „engin notkun“, í „notkun í meira en fjórar klukkustundir“. Svör við 

þessum valmöguleikum voru lögð saman og fundin á þeim meðal notkun. Notuð var sú 

aðferð að stjórna með spurninguna „Hvaða samskiptasíð   otar þú“ (S21b) og aðeins 

notast við svör þeirra sem sögðust nota Facebook.  

Notkuninni verður hér skipt í tvo flokka, annarsvegar meðal Facebook notkun 

sem samsvarar tveimur tímum eða minna (<2) á dag og mikil Facebook notkun sem er 2 

tíma eða meira (>2) á dag. Þessi viðmiðun við tvær klukkustundir hefur áður verið notuð 

í rannsóknum til að gera greinarmun á netnotkun meðal unglinga (Tsitsika o.fl., 2012). 

3.3.5 Áreiðanleiki og réttmæti  

Í megindlegum aðferðum er mikilvægt að skoða áreiðanleika og réttmæti gagnanna. 

Áreiðanleiki felur í sér að meta hvort niðurstöður verði þær sömu sé rannsóknin 

endurtekin á sama hátt. Hugtakinu réttmæti má skipta í tvo þætti, innra og ytra 

réttmæti. Innra réttmæti metur hvort að mæling sé að mæla það sem hún á í raun að 

mæla en ytra réttmæti gefur til kynna að hægt sé að alhæfa út frá niðurstöðum 

rannsóknarinnar. Sé réttmæti og áreiðanleiki rannsóknar hátt er hægt að spá fyrir 

hegðun eða draga ályktanir út frá reynslu fjöldans. Sé rannsókn réttmæt má gera ráð 

fyrir að hún sé áreiðanleg en áreiðanleiki segir hinsvegar ekki til um réttmæti 

rannsóknarinnar (Neuman, 2003). Árið 2005 höfðu verið birtar 183 fræðigreinar er 

viðurkenndu áreiðanleika og réttmæti ASEBA (Halldór Sig. Guðmundsson, 2006) Í 

handbók ASEBA er bent á fjölda rannsókna sem að sýna fram á að matslistar ASEBA eru 

áreiðanlegir og réttmætir en auk þess hafa nýrri rannsóknir sýnt fram á slíkt hið sama 

(Achenbach og Rescorla, 2001). 

3.4 Úrvinnsla gagna og framsetning niðurstaðna 

Rannsakandi valdi breytur úr fyrirliggjandi gagnasöfnum sem féllu að 

rannsóknarspurningum. Rannsakandi fékk gögnin til greiningar í október 2013 og vann 

úr gögnunum í nóvember 2013. Við úrvinnslu og greiningu var notast við forritið 

Statistical Package for the Social Sciences (SPSS) og niðurstöður eru birtar ýmist með 

myndum eða töflum. Til að bera saman gagnasöfn þurfti að endurkóða breytur og búa 

til mælikvarða. Við úrvinnslu kom í ljós að annað gagnasafnið innihélt ekki breytu sem 

þurfti til að bera saman félagshæfni milli áranna 2001 og 2012. Af þeim sökum var búin 

til sérstök félagshæfni mæling til samanburðar milli ára. Sú mæling er að öllu leyti sú 

sama og notuð er við aðra úrvinnslu nema hún felur ekki í sér upplýsingar um hvort 

unglingur sé hluti af einhverjum félagasamtökum. Þegar gögn voru tilbúin til greiningar 

hófst úrvinnsla. 

Í fyrsta lagi voru skoðaðar bakgrunnsbreytur, til að fá greinagóðar upplýsingar 

um þátttakendur og til að kanna hvort tengsl eða munur væri á milli hópa. 

Í öðru lagi var notast við lýsandi tölfræði. Lýsandi tölfræði felur í sér að finna hvað 

er einkennandi fyrir gögnin og finna mun á einstaklingum í hópnum sem er til 

rannsóknar. Það er gert með því að skoða tíðni, meðaltöl og staðalfrávik breyta og þær 

niðurstöður eru birtar í töflum og myndum. Þar að auki var framkvæmt fylgnipróf, 

Pearsons r var reiknuð en fylgni er notuð til að lýsa sambandi milli breyta (Howell, 

2011). 

Í þriðja lagi var notuð ályktandi tölfræði, en hún felur í sér, t-próf. T-prófið mælir 

meðaltöl milli tveggja hópa. Prófin meta því hvort það er munur eða tengsl á milli 

ákveðinna vídda eða hópa og hvort hægt er að álykta um þýðið út frá gögnunum. Við 

greiningu gagna var beitt marktektarprófi til að finna hvort munur sé í úrtaki sem 

líklegur er að vera til staðar í þýði. Alpha stuðull p<0,05 var notaður við alla tölfræðilega 

úrvinnslu en það þýðir að 95% vissa er um að munur sé til staðar í þýði (Rubin og 

Babbie, 2011) . 

3.5 Siðferðisleg álitamál og takmarkanir rannsóknar 

Rannsóknar- og þróunarmiðstöðin við Háskólann á Akureyri sótti um leyfi til 

Vísindasiðanefndar við gagnaöflun fyrir EU NET ADB. Annarsvegar var sótt um leyfi 

vegna forprófunar sem fól í sér eigindleg viðtöl en síðar leyfi vegna rannsóknarinnar 

sjálfrar. Það leyfi fékk tilvísunarnúmerið VSNb2011040011/03.1. Rannsóknin var auk 

þess tilkynnt til Persónuverndar og fékk leyfisnúmerið S5289/2011. Upplýst samþykki 

undirritað af forráðamanni barns var krafist til að barn gæti tekið þátt í rannsókninni. 

Það var verkefni skóla að dreifa kynningarbréfi til foreldra og nemenda og sjá til þess að 

samþykki fyrir þáttöku væri fyrir hendi. Nafnleynd og trúnaði var heitið í upphafi 

spurningalista en auk þess var áréttað um nafnleynd og trúnað af þeim sem lagði 

spurningalistann fyrir (Tsitsika o.fl., 2012). 

Við gagnaöflun fyrir rannsóknina Þyngd skólabarna og tengsl hennar við líðan og 

námsárangur var fengið leyfi Tölvunefndar, forvera Persónuverndar þann 3. október 

2000 en það leyfi var útgefið til Rannsóknarstofu Háskólans á Akureyri og fékk 

málsnúmerið 2000/598. Þá var fengið skriflegt leyfi forráðamanna sem og skriflegt leyfi 

nemenda fyrir þátttöku í rannsókninni (Kjartan Ólafsson o.fl., 2003). Þar sem að 

rannsókn þessi byggir á gögnum sem hafa nú þegar fengið tilskilin leyfi og rannsakandi 

hefur ekki hagsmuna að gæta af rannsókninni þá þurfti rannsakandi ekki að tilkynna 

rannsóknina til Persónuverndar né sækja um önnur leyfi. 

Þess má geta að höfundur þessarar rannsóknar ákvað að hætta að nota 

Facebook meðan á framkvæmd rannsóknarinnar stóð. Í því felst styrkleiki þar sem 

rannsakandinn hélt vissri fjarlægð frá rannsóknarefninu. 

Rannsókn þessi fjallar um unglinga en takmarkast þó við nemendur í 10. bekk. Þar 

sem að gagnasöfnin sem rannsóknin byggir á náðu yfir ólíka aldurshópa var valin sú leið 

að skoða einungis nemendur í 10. bekk. Rannsókn þessi byggir á fyrirliggjandi 

gagnasöfnum og af þeim sökum voru spurningar í spurningalistum sem að rannsóknin 

byggir á ekki hannaðar með það í huga að svara rannsóknarspurningum þessarar 

rannsóknar.  

4 Niðurstöður 

Í þessum kafla verða niðurstöður rannsóknarinnar kynntar. Niðurstöðurnar skiptast í 

undirkafla sem hver tekur mið af rannsóknarspurningunum sem lagt var upp með.  

4.1 Bakgrunnsbreytur 

Í úrtaki AU NET ADB (A) voru þátttakendur 2038 unglingar en í þessari rannsókn er aðeins 

notast við svör nemenda í 10.bekk en það voru 948 unglingar. Af þeim nemendum voru 

stúlkur 51,8 % (n=491) og drengir 48,2% (n=457). Í úrtaki Þyngd skólabarna (B) voru 

þátttakendur 615 unglingar en í þessari rannsókn er aðeins notast við svör unglinga í 10. 

bekk, alls 176 unglingar. Úr því úrtaki voru stúlkur 53,2% (n=92) og drengir 47,8% (n=84). 

Misjafnt var eftir breytum hvert svarhlutfallið var. Á mynd 1 og mynd 2 sést að kynjahlutfallið 

er hið sama í báðum úrtökunum.  

 

Mynd 1. Kynjahlutfall unglinga í 10 bekk árið 2001 

 

 

Mynd 2. Kynjahlutfall unglinga í 10 bekk árið 2012 

4.2 Félagshæfni 2001 og 2012 

Til að bera saman félagshæfni milli áranna 2001 og 2012 var búin til samsett breyta úr sex 

spurningum; bæði úr gagnasafni A og B (V.1, V.2, VI.). Hér var ekki hægt að nota spurningu 

félagshæfni þáttar YSR sem snýr að þáttöku í félagsstarfi þar sem að gagnasafn B innihélt 

ekki þá breytu. Félagshæfni var mæld sem meðaltal hrágilda á skalanum 0-10. Eins og sjá má 

í töflu 1 þá var meðaltal yfir félagshæfni 6,9 árið 2001 en 2012 var meðaltal yfir félagshæfni 

6,8. Unglingar árið 2012 voru að meðaltali með 0,1 slakari félagshæfni en árið 2001. 

Samkvæmt T-prófi reyndist munurinn ekki marktækur, t(1067)=1,230; p=0,219. 

 

Tafla 1. Félagshæfni unglinga í 10. bekk 2001 og 2012 

Félagshæfni Fjöldi Meðaltaltal  Staðalfrávik 

2001 147 6,9 1,3 

2012 922 6,8 1,4 

Samtals 1069 
   

Á mynd 3 sést samanburður á félagshæfni unglinga 2001 og 2012. Félagshæfnin dreifðist á 

hrágildinu frá 0 að hrágildinu 9,5. Bæði árin 2001 og 2012 var tíðasta gildi félagshæfni 7,5.  

 

 

Mynd 3. Félagshæfni unglinga 2001 og 2012 

4.3 Facebook notkun 

Þegar unglingarnir voru spurðir hvort og hvaða samfélagssíðu þeir notuðu svöruðu 98,9% 

(n=913) svarenda að þeir væru notendur á Facebook. Á mynd 4 sést meðal Facebook notkun. 

Þar kemur fram að meðaltals notkun unglinga á Facebook var 2,3 klukkustundir á virkum 

dögum en 2,7 klukkustundir á dag um helgar. Að meðaltali notuðu unglingarnir því 2,4 

klukkustundir á Facebook á dag.  

 

Mynd 4. Meðalnotkun á Facebook 

4.3.1 Félagshæfni unglinga og tengsl við Facebook notkun 

Til að mæla félagshæfni í tengslum við Facebook notkun var búin til samsett breyta 

samkvæmt forskriftum um undirþáttinn Social í YSR lista ASEBA. Félagshæfnin er birt í 

hrágildum þar sem 0 er engin félagshæfni og 15 er mesta félagshæfnin. Meðal félagshæfni 

unglinga var 9,9 stig. 

Það reyndist marktæk neikvæð fylgni á milli félagshæfni og Facebook notkunar en 

sambandið má sjá á mynd 5. Fyrir hverja eina klukkustund á Facebook lækkaði félagshæfni 

um 0,14 stig (r(849)=-,14; p<,001). Félagshæfni lækkaði ekki fyrr en notkun varð meiri en tvær 

klukkustundir. Eftir það lækkaði hún og náði loks jafnvægi þegar notkun fór yfir þrjár 

klukkustundir. Hér verður að athuga að ekki er vitað hver raunveruleg dagleg notkun á 

Facebook var hjá þeim sem notuðu hana í meira en fjórar klukkustundir, sú mæling gæti náð 

í allt að 8-10 klukkustundir. Skýrð dreifing er 2% (0,14*0,14=0,02). Af þessu leiðir að 

niðurstöðurnar eru að með aukinni Facebook notkun þá minnkar félagshæfni, en Facebook 

notkun skýrir 2% af félagshæfni. 

Mynd 5. Fylgni milli notkunar Facebook og Félagshæfni 

4.4 Vinátta  

Niðurstöðurnar sýndu að af þeim sem nota Facebook þá segjast 0,9% (n=8) svarenda engan 

vin eiga, 1,9% (n=17) segjast eiga einn vin, 23,7% (N=219) eiga tvo til þrjá vini og 71% (n=657) 

eiga fjóra eða fleiri vini. Af þessu leiðir að notendur Facebook í úrtakinu eiga að meðaltali 2-3 

vini. Á mynd 6 má sjá að þeir sem eiga engan vin nota að meðaltali 2,3 klukkustundir á dag á 

Facebook, þeir sem eiga einn vin nota 1,8 klukkustund, þeir sem eiga tvo til þrjá vini nota 2,6 

klukkustundir og þeir sem eiga fjóra eða fleiri vini nota 2,4 klukkustundir. 

 

 

Mynd 6. Klukkustundir á Facebook eftir fjölda vina 

Niðurstöður sýndu að 6,2% svarenda sem notuðu Facebook hittu vini sína einu sinni eða 

sjaldnar í viku, 18,2 % hittu vini sína einu sinni til tvisvar í viku og 74,5% hittu vini sína þrisvar 

sinnum eða oftar í viku. Þegar talað er um að hitta vini er átt við að hitta þá utan skólatíma. 

Að meðaltali hittu Facebook notendur vini sína tvisvar til þrisvar í viku. Á mynd 7 má sjá að 

þeir sem hittu vini sína einu sinni í viku eða sjaldnar notuðu Facebook að meðaltali í 2,7 

klukkustundir á dag, þeir sem hittu vini sína tvisvar til þrisvar í viku notuðu Facebook að 

meðaltali 2,4 klukkustundir á dag og þeir sem að hittu vini sína þrisvar sinnum eða oftar í 

viku notuðu Facebook að meðaltali 2,5 klukkustundir á dag. 

 

Mynd 7. Fjöldi skipta sem unglingar hitta vina utan skólatíma og Facebook notkun 

Þegar unglingarnir voru spurðir hversu oft þeir völdu frekar að vera á netinu en að fara út 

með öðrum voru flest allir eða 83% sem að sögðust aldrei eða sjaldan velja netið fram yfir að 

fara út með öðrum. Á mynd 9 sést að 9,6% svöruðu stundum, 2,3% svöruðu oft, 1,4% 

svöruðu mjög oft og 1,8% völdu alltaf að vera frekar á netinu en fara út með öðrum. Hér er 

verið að skoða netnotkun almennt en ekki er vitað í hvað svarendur verja tíma sínum meðan 

þeir eru á netinu. 

Mynd 8. Val að vera á netinu fram yfir að fara út með öðrum 

Þegar svarendum var skipt upp í þrjá hópa eftir því hversu oft þeir völdu netið frekar en að 

fara út með öðrum má sjá að þeir sem völdu netið aldrei fram yfir aðra voru að meðaltali 

með félagshæfni upp á 10,1, þeir sem völdu netið stundum voru með meðal félagshæfni upp 

á 9,7 en þeir sem völdu netið oft eða alltaf voru með meðal félagshæfni upp á 9,6. Á mynd 

10 má sjá hvernig félagshæfni minnkar eftir því sem að netið var oftar valið fram yfir að fara 

út með öðrum. Niðurstöður sýndu marktækan mun á milli þeirra sem að velja netið aldrei 

fram yfir að fara út með öðrum og þeirra sem að velja netið sjaldan eða stundum fram yfir að 

fara út með öðrum (F(2)=4,082, p<0,05). Þessi munur fannst ekki fyrir hópinn sem svaraði að 

velja netið oft eða alltaf en sá hópur var hlutfallslega lítill miðað við hina hópana. 

Mynd 9. Tengsl félagshæfni og að nota netið frekar en að fara út með öðrum 

4.5 Samskipti við foreldra 

Niðurstöður sýndu að unglingum sem semur illa við foreldra sína notuðu Facebook mun 

meira en þeir unglingar sem notuðu Facebook eðlilega. Því betur sem að unglingum samdi 

við foreldra sína því minni varð munurinn á því hvort að unglingarnir notuðu Facebook 

eðlilega eða mikið. Munurinn milli þessara hópa reyndist hinsvegar ekki marktæktur (X2(2, 

N=849)=4,172, p=0,124) en það má skýra með því að sá hópur sem svaraði því að þeim 

semdi illa við foreldra sína er mjög lítill hlutfallslega miðað við hina hópana. Eins og sjá má á 

töflu 2 þá má sjá að 27,7% barna sem notuðu Facebook eðlilega samdi illa við foreldra sína. 

72,2% unglinga sem notuðu Facebook mikið samdi illa við foreldra sína miðað við jafnaldra. 

Niðurstöður sýndu að unglingum sem samdi vel við foreldra sína sýndu ekki þennan mikla 

mun.  

Tafla 2. Samskipti við foreldra og Facebook notkun 

       Hversu vel miðað við jafnaldra semur unglingum við foreldra   

        Illa Svipað Vel Samtals 

Eðlileg notkun Fjöldi 13(27,7%) 165(40,5%) 170(43%) 348 

Mikil notkun Fjöldi 34(72,3%) 242(59,5%) 225(57,0%) 501 

Samtals 
  

Fjöldi 47(100%) 407(100%) 395(100%) 849 

4.6 Ánægja með lífið 

Sex spurningar voru í spurningalistanum sem tengjast ánægju með lífið. Niðurstöður sýndu 

að af þeim sem notuðu Facebook voru 2,7% svarenda mjög óánægðir með líf sitt, 2,5% frekar 

ánægðir með líf sitt, 8,4% voru hvorki ánægðir né óánægðir, 26,8% voru frekar ánægðir með 

líf sitt og 59,7% sögðust vera mjög ánægðir með líf sitt. 

 

Mynd 10. Ánægja unglinga með lífið 

Á mynd 11 sést notkun Facebook eftir því hversu ánægðir eða óánægðir unglingar voru með 

líf sitt. Því óánægðari sem unglingarnir reyndust með lífið því mun meira notuðu þeir 

Facebook. Niðurstöður sýndu að þeir einstaklingar sem voru mjög óánægðir með lífið notuðu 

Facebook að meðaltali 3,4 klukkustundir á dag, þeir sem voru frekar óánægðir með lífið 

notuðu 2,7 klukkustundir á Facebook á dag. Þeir sem voru hvorki ánægðir né óánægðir 

notuðu 2,8 klukkustundir á Facebook á dag, þeir sem voru frekar ánægðir notuðu 2,4 

klukkustundir á Facebook á dag og þeir sem voru mjög ánægðir með lífið notuðu 2,4 

klukkustundir á Facebook á dag. Munurinn á milli þessara hópa reyndist marktækur 

(F(60)=1,427, p<0,05). 

Mynd 11. Ánægja með lífið og klukkustundir á Facebook 

Tafla 3 skýrir betur mun á ánægju með lífið og Facebook notkun. Á töflunni sést hvernig 

Facebook notkun skiptist í eðlilega notkun og mikla notkun eftir því hversu ánægðir 

unglingarnir voru með lífið. Munurinn á milli hópa reyndist marktækur (X2(4, N=818)=18,684, 

p=0.001). Taflan sýnir að því ánægðari sem unglingarnir voru með lífið því jafnara er 

hlutfallið milli eðlilegrar og mikillar notkunar. 

Tafla 3. Ánægja með lífið og Facebook notkun 

Ánægja með lífið Eðlileg notkun Mikil notkun Samtals 

Mjög óánægð(ur) 2(0,6%) 21(4,4%) 23(2,8%) 

Frekar óánægð(ur) 7(2,1%) 13(2,7%) 20(2,4%) 

Hvorki ánægð(ur) né óánægð(ur) 18(5,4%) 49(10,2% 67(8,2%) 

Frekar ánægð(ur) 92(27,4%) 132(27,4%) 224(27,4%) 

Mjög ánægð(ur) 217(64,6%) 267(55,5%) 484(59,2%) 

Samtals 336(100%) 482(100%) 818(100%) 

 

Á mynd 12 má sjá að af 91% unglinga sem voru mjög óánægðir með lífið notuðu Facebook 

mikið (2 tíma eða meira á dag) en aðeins 9% notuðu Facebook eðlilega (tveir tímar eða 

minna á dag). Munurinn á milli eðlilegrar notkunar og mikillar notkunar var hvergi eins mikill 

og hjá þessum hópi. Sá hópur sem var mjög óánægður með lífið var aðeins 2,8% af heildar- 

úrtakinu og því um fá en afgerandi tilvik að ræða. 

Mynd 12. Mjög mikil óánægja með lífið og Facebook notkun 

Til samanburðar má sjá, á mynd 13, að 46% unglinga sem voru mjög ánægðir með lífið 

notuðu Facebook mikið en 54% þeirra notuðu Facebook eðlilega. Sá hópur sem sagðist vera 

mjög ánægður með lífið var hlutfallslega stór af heildarfjöldanum eða 59,2% og á mynd 13 

því við um meirihluta úrtaksins. 

 

Mynd 13. Mjög mikil ánægja með lífið og Facebook notkun 

5 Umræða 

Í þessari ritgerð hefur verið greint frá unglingsárunum, félagshæfni, netvæðingu, Facebook 

og rannsóknum er tengjast rannsóknarspurningum sem settar voru fram. Markmið 

rannsóknarinnar var að skoða tengsl milli notkunar Facebook og félagshæfni unglinga. 

Niðurstöðurnar byggðu á svörum unglinga í 10. bekk við sjálfsmatslistum annarsvegar frá 

árinu 2001 og hinsvegar frá árinu 2012. Hér á eftir er rannsóknarspurningum svarað út frá 

niðurstöðum og þær niðurstöður tengdar við fræðilega hluta ritgerðarinnar. Umfjöllunin 

skiptist eftir rannsóknarspurningum. Byrjað er á því að fjalla um hvort að félagshæfni hafi 

breyst frá árinu 2001 og 2012, næst er rætt um tengsl milli notkunar Facebook og 

félagshæfni. Að því loknu er fjallað um tíma sem varið er á Facebook og tíma sem varið er í 

samskipti í raunveruleika. Þá er fjallað um samskipti við foreldra og vini og þau samskipti 

skoðuð í tengslum við Facebook notkun. Að lokum er umfjöllun um ánægju unglinga með 

lífið með hliðsjón af Facebook notkun þeirra. 

5.1 Er félagshæfni unglinga árið 2001 og 2012 sú sama? 

Í fræðilega hluta rannsóknarinnar var fjallað um mikilvægi félagshæfni en góð félagshæfni 

gerir fólki kleift að eiga í góðum og innihaldsríkum samskiptum við aðra (Segrin o.fl., 2007; 

Matson, 2009). Fræðimenn hafa lagt áherslu á að rannsaka þá þætti sem einkenna góða 

félagshæfni en þær rannsóknir hafa leitt í ljós að ávinningurinn af félagshæfni er fjölþættur, 

allt frá betri námsárangri til bættrar sálrænnar og líkamlegrar velferðar (Kraut, o.fl, 2002). 

Skortur á góðri félagshæfni getur hinsvegar falið í sér vanda og geðræna erfiðleika (Patrick, 

2008). Til að mæla félagshæfni hafa verið þróuð ýmis mælitæki. Í þessari rannsókn var notast 

við YSR lista ASEBA. Til að skoða hvort Facebook notkun unglinga hafi áhrif á félagshæfni 

þeirra var skoðuð mæling á félagshæfni nokkrum árum fyrir tilkomu Facebook og svo nú 

nokkrum árum eftir tilkomu samfélagsvefsins. Við samanburð á félagshæfni 2001 og 2012 er 

undirþáttur YSR listans er mælir félagshæfni notaður. Undirþátturinn er samsett breyta úr 

nokkrum spurningum. Það þurfti að gera breytingar á samsettu breytunni frá þeim 

forskriftum er ASEBA setur upp þar sem það vantaði eina breytu í gagnasafnið frá 2001.  

Niðurstöður sýndu fram á að félagshæfni var ómarktækt 0,1% minni árið 2012 en hún 

var árið 2001. Munurinn er ekki mikill og varla er hægt að tala um að félagshæfni unglinga 

hafi farið versnandi á þessum árum. Þessar niðurstöður eru þó athyglisverðar í ljósi þess að á 

síðustu árum hefur umræða um aukna tölvunotkun unglinga farið vaxandi. Umræðan hefur 

einkennst af áhyggjum af því að unglingar verji auknum tíma fyrir framan tölvur og séu þar af 

leiðandi minna í raunverulegum samskiptum. Út frá því hafa hugmyndir verið uppi um að 

tölvumiðluð samskipti hamli félagsþroska barna (Iacovelli og Valenti, 2009). Ef áhyggjurnar 

eru skoðaðar með kenningar Vygotsky í huga þá telur hann að það séu þættir í umhverfi og 

menningu sem hafa áhrif á þroska barna. Þannig verða börn fyrir áhrifum af þeim félagslegu 

athöfnum sem þau eru þátttakendur í. Af þeim sökum er það börnum mikilvægt að eiga í 

félagslegum samskiptum til þess að þroskast og dafna. Af því má áætla að félagslegar 

athafnir sem að börn taka þátt í eins og tölvumiðluð samskipti á Facebook séu nú vettvangur 

fyrir þroskaverkefni og börn verði fyrir áhrifum af þeim. (Lightfoot, 2013; Sigrún 

Aðalbjarnardóttir, 2007). Hér benda niðurstöður til þess að félagslegar athafnir unglinga í 

samtíma þar með talið notkun Facebook séu að hafa sambærileg áhrif á félagsþroska þeirra 

þar sem að félagshæfni hefur lítið sem ekkert breyst á seinustu árum. 

Sem dæmi um umfang tölvumiðlaðra samskipta voru 98,9% unglinga í þessari 

rannsókn notendur Facebook en það er nánast sama hlutfall og kemur fram í könnun 

Samfélags fjölskyldu og tækni árið 2013. Í þeirri könnun voru 99% nemenda í 10. bekk 

notendur Facebook (Samfélag fjölskyldu og tækni, e.d.). Notendur Facebook á Íslandi eru 

hlutfallslega margir miðað við í öðrum Evrópulöndum en unglingar í Evrópu nota oftar 

staðbundnar síður eða aðrar samfélagssíður (Tsitsika o.fl., 2012). Niðurstöður sýndu að 

unglingar nota síðuna að meðaltali 2,4 klukkustundir á dag. Þetta hlutfall er heldur meira en 

kemur fram í öðrum rannsóknum (Tazghini og Siedlecki, 2013; Tsitsika o.fl., 2012). Notkunin 

kemur hinsvegar ekki á óvart þar sem að í rannsókn EU NET ADB kom fram að íslenskir 

unglingar verja meiri tíma á samfélagssíðum heldur en unglingar annara þjóða og unglingar 

virðast nota netið oftar til að eiga samskipti við aðra heldur en fullorðnir (Valkenburg og 

Peter, 2009; Tsitsika o.fl., 2012).  

Til að bera saman niðurstöðurnar við aðrar rannsóknir er mikilvægt að skoða þætti 

sem tengjast ávinningi félagshæfni. Í skýrslu frá Rannsóknum og greiningu um hagi og líðan 

barna, kemur fram að andleg heilsa unglinga á Íslandi stendur nokkurn veginn í stað frá árinu 

2000-2012. Andleg heilsa er þó örlítið betri nú en hún var áður (Álfgeir Logi Kristjánsson o.fl., 

2012). Því má sjá að bæði félagshæfni og einn helsti ávinningur hennar, andleg heilsa, hefur 

lítið breyst undanfarin ár. Hér er um mikilvæga þekkingu að ræða, ekki aðeins þekkingu sem 

snýr að því hvort að samskiptasíður eins og Facebook eru að hafa áhrif á félagshæfni heldur 

einnig fyrir rannsóknir almennt á félagshæfni. Með mælingum á tveimur tímapunktum 

skapast þekking á þróun félagshæfni meðal unglinga í íslensku samfélagi (Sugai og Lewis, 

1996). Þá þekkingu er hægt að nýta við opinbera stefnumótun sem og fyrir félagsráðgjafa og 

aðra sem að vinna að félagsfærniþjálfun. Í skýrslu starfshóps um eflingu sjálfsmyndar og 

félagsfærni barna/nemenda í leik og grunnskólum frá árinu 2008 kemur fram að marka þurfi 

stefnu og áætlun í hverjum og einum skóla um eflingu félagsfærni. Við þá vinnu er áréttað að 

stefnan skuli byggja á niðurstöðum rannsókna (Skýrsla starfshóps um eflingu sjálfsmyndar og 

félagsfærni barna/nemenda í leik- og grunnskólum, 2008). Það er von rannsakanda að sú 

þekking sem hefur skapast með þessari rannsókn nýtist í þá stefnumótunarvinnu.  

Takmarkanir rannsókna sem hafa skoðað félagshæfni og Facebook hafa falist í því að 

þær geta ekki fullyrt um hvort að Facebook hefur áhrif á félagshæfni eða félagshæfni hafi 

áhrif á Facebook (Tsitsika o.fl., 2012). Niðurstöðurnar hér eru ákveðin vísbending um að það 

sé félagshæfni sem stjórnar Facebook notkun þar sem félagshæfni hefur breyst lítillega fyrir 

og eftir tilkomu Facebook. Hinsvegar er ekki hægt að fullyrða um beint orsakasamband þar 

sem að margar samfélagslegar breytingar hafa átt sér stað á þessu 11 ára tímabili. Því er þörf 

á að rannsaka sambandið frekar út frá þeim vísbendingum sem hér koma fram. 

5.2 Eru tengsl milli notkunar Facebook og félagshæfni unglinga? 

Niðurstöður benda til þess að því meiri tíma sem varið er á Facebook því slakari sé 

félagshæfni einstaklings. Sambandið milli félagshæfni og notkunar Facebook er þar af 

leiðandi neikvætt. Slíkt neikvætt samband mátti einnig finna í rannsókn EU NET ADB en þar 

var notkun á samfélagssíðum borin saman við félagshæfni þátttakenda (Tsitskika o.fl., 2012). 

Niðurstöðum ber einnig saman við rannsókn sem skoðaði sérstaklega félagshæfni í tengslum 

við hæfni til að stofna til sambanda (Jenkins-Guarnieri o.fl., 2012). Félagsbótalíkan Krauts og 

félaga (2002) má nota til skýringa á þessum niðurstöðum. Líkanið spáir því að tölvumiðluð 

samskipti gagnist þeim sem skortir félagshæfni. Þannig geti þeir sem eru með slaka 

félagshæfni notað tölvumiðluð samskipti til að koma á samskiptum sem ættu sér annars ekki 

stað (Kraut, o.fl, 2002).  

Rannsóknir hafa sýnt að ein af grundvallarþörfum mannsins eru félagsleg tengsl. 

Rannsóknir hafa auk þess sýnt fram á að góð félagstengsl eru ein af uppsprettum 

hamingjunnar (Gudmundsdottir, 2013). Mikilvægustu tengslin sem við myndum eru í 

frumbernsku þegar tengslamyndun á sér stað við umönnunaraðila. Gæði tengsla sem að 

barn myndar fara eftir eðli samskipta við umönnunaraðila. Félagshæfni unglinga byggir á 

þeim tengslum sem mynduð eru í æsku og þegar að líður á unglingsárin felst þroski unglinga 

meðal annars í að yfirfæra þessi tengsl á önnur og flóknari sambönd (Cassidy og Shaver, 

2008). Einkenni einstaklinga með tengslamynstur sem nefnist tengslaótti falla að þeim hópi í 

rannsókninni sem að notar Facebook mikið og er með slaka félagshæfni. Einstaklingar með 

tengslaótta þrá tengsl við aðra en skortir hæfnina til þess að mynda slík tengsl. Þeir eru 

viðkvæmir fyrir áreiti, óttast höfnun frá öðrum og eru uppteknir af því að stjórna ímynd sinni. 

Samkvæmt kenningum McKenna og Bargh (2000) um þætti sem að greina tölvumiðluð 

samskipti frá raunverulegum samskiptum þá eru vísbendingar um að tölvumiðluð samskipti 

séu ákjósanlegur vettvangur fyrir einstaklinga með slaka félagshæfni til að eiga í samskiptum 

við aðra. Umhverfið sem að Facebook veitir virðist vera ákjósanlegt fyrir þá sem eiga við 

tengslavanda að stríða. Önnur kenning sem styður þá ályktun er kenningin um ofurpersónu 

samskipti. Kenningin fjallar um að samskipti á netinu geti verið óvenju opin og tilfinningarík 

vegna þess að á netinu finnur fólk minna fyrir félagslegri stöðu sinni (Valkenburg og Peter, 

2009). Í stuttu máli má því ætla að sá hópur sem að notar Facebook að minnsta kosti tvo 

tíma á dag sé með notkun sinni að reyna að öðlast félagsleg tengsl sem þá skortir í 

raunveruleikanum. Skorturinn stafar líklegast af vöntun á góðum tengslum við 

umönnunaraðila í bernsku (Hair o.fl., 2001; Ladd, 2005). Þessi hópur er fámennur og ekki 

lýsandi fyrir alla svarendur.  

Þrátt fyrir að niðurstöðum beri saman við rannsókn EU NET ADB þá hafa aðrar 

rannsóknir sýnt fram á að tölvumiðluð samskipti séu frekar notuð af hinum félagshæfari. Ein 

þeirra rannsókna er til dæmis rannsókn Kraut o.fl. (2000). Það ber hinsvegar að nefna að 

Kraut og félagar voru fyrst og fremst að skoða samskipti unglinga í gegnum tölvupóst en 

rannsóknin fór fram fyrir tíma samfélagssíðna á borð við Facebook. Þar að auki var aðgengi 

að tölvum mjög takmarkað þegar rannsóknin fór fram og margir þátttakendur höfðu ekki 

slíkan aðgang fyrir rannsóknina (McKenna og Bargh, 2000). Nýlegri rannsókn sem skoðaði 

Facebook notkun sérstaklega, sýndi samt sem áður sambærilegar niðurstöður. Í rannsókninni 

voru niðurstöðurnar þær að félagslyndar konur notuðu Facebook meira en konur sem voru 

félagsfælnar en rannsóknin náði aðeins til kvenkyns háksólanema (Oldmeadown, o.fl., 2013). 

Niðurstöðum rannsókna ber því ekki saman um hver tengsl félagshæfni og Facebook 

notkunar eru. Það sem möguleg getur skýrt þennan mun er menning. Í niðurstöðum EU NET 

ADB kom fram að þegar íslensk börn voru borin saman við börn í öðrum Evrópulöndum þá 

mældist félagshæfni íslenskra barna að meðaltali meiri en félagshæfni annarra barna 

(Tsitskika o.fl., 2012). Félagshæfni verður fyrir áhrifum af menningu og félagslegum 

aðstæðum (Ladd, 2005; Matson, 2009) og þar af leiðandi getur verið að niðurstöður 

bandarískra rannsókna séu ólíkar niðurstöðum evrópskra rannsókna, sér í lagi íslenskra. Auk 

þess getur kyn verið áhrifaþáttur en Oldmeadown og félagar (2013) skoðuðu einungis konur. 

Í þessari rannsókn voru rannsóknarspurningarnar ekki skoðaðar út frá kyni en aðrar 

rannsóknir hafa sýnt að félagshæfni kvenna er getur verið meiri eftir því sem notkun þeirra á 

Facebook verður meiri (Tsitskika o.fl., 2012). 

5.3 Er tíma sem varið er á Facebook á kostnað samskipta augliti til auglitis? 

Fræðimenn hafa komist að því að áköf netnotkun getur orðið að netávana. Þrátt fyrir að 

fræðin séu ekki sammála um þróun, orsök eða afleiðingu netávana þá felur netávani í sér 

hegðunarmynstur sem getur leitt til þess að viðkomandi einangrar sig og vanrækir 

félagslegar skyldur (Livingstone og Haddon, 2009). Því er hér skoðað hvort að Facebook 

notkun sé á kostnað samskipta í raunveruleikanum. Niðurstöður þessarar rannsóknar sýndu 

að lang flestir unglingar velja netið ekki fram yfir að fara út með öðrum. Hinsvegar völdu 

3,2% alltaf eða mjög oft að vera á netinu frekar en að fara út með öðrum. Hér er verið að 

fjalla um netnotkun almennt og því ekki hægt að fullyrða um hvað það er sem gert er á 

netinu. Hinsvegar er ljóst að félagshæfni unglinga minnkar eftir því sem þeir velja oftar að 

vera á netinu fram yfir að fara út með öðrum. Flestir hittu vini sína oftar en þrisvar í viku utan 

skóla en sá hópur notaði að meðaltali 2,5 klukkustundir á Facebook á dag. Þeir sem að hittu 

vini sína einu sinni eða sjaldnar í viku notuðu Facebook hlutfallslega mest eða í tæpar 2,7 

klukkustundir. Þessi hópur er hlutfallslega fámennur miðað við hina eða aðeins 6% svarenda. 

Af því má sjá að þeir sem sjaldan hittu vini sína utan skóla, notuðu Facebook meira en þeir 

sem hittu vini sína oft. Hér er ekki hægt að fullyrða um hvort að Facebook sé þess valdandi 

að unglingar hitta ekki vini sína eða hvort að þessir einstaklingar séu félagslega eingangraðir 

fyrir og stundi því ekki mikið félagslíf utan skóla. Ef þessi hópur er skoðaður með hliðsjón af 

kenningu Davis (2001) um netávana þá telur hann að sálfélagslegur vandi sé orsök þess að 

netið sé notað óhóflega fremur en að netið sé að valda félagslegri einangrun. Af þessu má 

daga þá ályktun að almennt  hefur notkun Facebook ekki áhrif á samskipti augliti til auglitis 

en sá möguleiki er til staðar fyrir fámennan hóp. Fyrir þann fámenna hóp getur verið að 

vandi sé þegar til staðar og að áköf netnotkun sé birtingarform vandans. Þessum 

niðurstöðum ber saman við rannsókn Iacovelli og Valenti (2009) en í þeirri rannsókn var 

notkun kvenkyns sálfræðinema á samfélagssíðum skoðuð. 

5.4 Hefur vinátta í raunveruleikanum áhrif á notkun unglinga á Facebook? 

Á unglingsárunum aðgreina unglingar sig frá hinum fullorðnu og vægi jafningja verður meira 

en áður. Á unglingsárunum er ýmist talað um að unglingar séu í leit að sjálfsmynd eða séu að 

skapa sér sjálfsmynd. Í því ferli verða jafningjar mikilvægur þáttur bæði hvað varðar þróun 

gildismats og í ákvarðanatöku. Jafningjar verða því mikilvægur áhrifavaldur þegar kemur að 

þróun félagshæfni á unglingsárunum og sköpun félagsauðs (Baumeister og Leary, 1995; Hair 

o.fl., 2001). Af þeim sökum er skoðað hversu marga vini unglingar eiga og hversu góð 

samskipti þeirra eru. Að meðaltali eiga unglingarnir 2-3 vini en aðeins tæp 1% segjast engan 

vin eiga. Það reyndist ekki mikill munur á Facebook notkun eftir vinafjölda en bæði þeir sem 

eiga engan vin og þeir sem eiga fleiri en fjóra vini verja 2,3-2,4 klukkustundir að meðaltali á 

Facebook á dag. Hlutfallslega flestir eiga fleiri en þrjá vini og fyrir þann hóp ber niðurstöðum 

saman við þá þróun sem hefur átt sér stað að samskipti á netinu snúist núna frekar um að 

viðhalda vináttu fremur en að stofna til nýrra sambanda (Ellison o.fl., 2007; Valkenburg og 

Peter, 2009). Sá hópur er mun stærri en þeir sem eru vinafærri og því meira lýsandi fyrir 

þátttakendur rannsóknarinnar. Einstaklingar með slaka félagshæfni eru ólíklegri til að eiga 

vini (Hair o.fl., 2001) og því má ætla að sá hópur í rannsókninni sem á fáa vini sé með slaka 

félagshæfni. Notkun á Facebook meðal unglinga í rannsókninni getur því þjónað mismunandi 

tilgangi eftir því hvaða persónusérkenni við á. Þessu ber saman við rannsóknir sem hafa bent 

á að Facebook sé annarsvegar að svala þörf hinna félagslyndu fyrir félagslegri örvun og 

hinsvegar að koma á félagslegum samskiptum einstaklinga sem eru feimnir eða með lágt 

sjálfsálit (Caplan, 2007; Oldmeadown o.fl., 2013). 

5.5 Hafa samskipti við foreldra áhrif á Facebook notkun unglinga? 

Foreldrar skipta sköpum í mótun félagshæfni unglinga. Allt frá tengslamyndun í bernsku fram 

á unglingsár skipta nærandi og stuðningsrík samskipti við foreldra máli (Blakemore og Mills, 

2013). Af þeim sökum er hér talið mikilvægt að átta sig á því hvort að tengsl séu milli gæða 

þeirra samskipta sem þátttakendur eiga við foreldra og Facebook notkunar. Stærsti hluti 

svarenda taldi sig vera í góðum samskiptum við foreldra sína miðað við jafnaldra. Sá hópur 

sem átti í slæmum samskiptum við foreldra var hlutfallslega fámennur. En þegar sá hópur var 

skoðaður nánar sýndu niðurstöður að 72,2% þeirra nota Facebook mikið, eða að minnsta 

kosti í tvo tíma eða meira á dag.  Þar af leiðandi má sjá að því meiri sem Facebook notkun er 

því verr semur unglingum við foreldra sína miðað við jafnaldra. Þegar skortur er á tengslum 

við umönnunaraðila getur einstaklingur þróað með sér tengslamynstur sem einkennist af 

tengslaótta (Jekins-Guarnieri, Wright og Hudiburgh, 2012; Oldmeadown o.fl., 2013). Hér er 

ekki vitað hvort að mikil notkun á Facebook sé að valda því að samskiptin séu slæm eða þá 

að samskiptin hafi verið slæm fyrir. Til samanburðar við niðurstöður þessarar rannsóknar þá 

hafa aðrar rannsóknir einnig sýnt að unglingar sem eru í góðum tengslum við foreldra sína 

eru ólíklegri til að eiga við andfélagslegan vanda að stríða heldur en önnur börn (Álfgeir Logi 

Kristjánsson o.fl., 2012). 

5.6 Hefur Facebook notkun áhrif á ánægju unglinga með lífið? 

Í fræðilegri umfjöllun var bent á að um meirihluti eða 75% unglinga segja að unglingsárin séu 

ánægjulegur tími (Sadock og Sadock, 2009). Niðurstöður þessarar rannsóknar sýndu mun 

hærra hlutfall eða um 90% svarenda töldu sig vera ánægða með líf sitt. Rannsóknir hafa sýnt 

fram á að ávinningur félagshæfni er betri tilfinning fyrir tilgangi lífsins og meiri sálræn- og 

líkamleg velferð (Kraut, o.fl, 2002). Ennfremur eru þeir sem eru með góða félagshæfni líklegri 

til að ná árangri í lífinu (Óla Björk Eggertsdóttir, 2009). Í þessari rannsókn var því skoðað 

hvort að Facebook notkun tengdist ánægju unglinga með lífið. Niðurstöður sýndu að því 

meira sem Facebook er notuð því óánægðari voru unglingarnir með lífið. Af því má draga þá 

ályktun að unglingar sem nota Facebook í meira en tvo tíma á dag líður almennt verr heldur 

en unglingum sem nota Facebook minna. Þeir sem voru mjög óánægðir með lífið notaðu í 

91% tilvika Facebook í meira en tvo tíma á dag. Þessi hópur var hlutfallslega lítill eða 2,8% 

svarenda og er því ekki lýsandi fyrir úrtakið. Þessar niðurstöður eru í samræmi við 

netþversögnina (Kraut o.fl. 2002). Hugtakið fjallar um að samskipti fela vanalega í sér 

jákvæðan ávinning en samskipti í gegnum netið hafa hinsvegar neikvæðar afleiðingar. Orsök 

fyrir vanlíðan getur þá annarsvegar verið sú að notkun Facebook sé að hafa þau áhrif að fólk 

taki minna þátt í félagslegum athöfnum og samskiptum. Seinni skýring hugtaksins fjallar um 

að skortur á nærandi félagstengslum eða undirliggjandi sálfélagslegur vandi sé ástæða 

mikillar notkunar Facebook (Iacovelli og Valenti, 2009). Hér er ekki vitað hvor orsökin eigi við 

um niðurstöður þessarar rannsóknar. Þrátt fyrir að sá hópur sem segist vera mjög óánægður 

með lífið verji miklum tíma á Facebook þá er hér ekki vitað hvort að tímanum sé varið til að 

eiga samskipti eða hvort að notkunin felist meira í að fylgjast með því sem á sér stað á 

síðunni. Þrátt fyrir að síðan veiti vettvang fyrir samskipti til þá fela þau samskipti í sér minni 

gæði heldur en samskipti augliti til auglitis. Þessi skýring fellur vel að kenningu sem kallast 

félagsleg nærvera. Sú kenning fjallar um að ólík samskiptaform fela í sér mis mikil gæði þar 

sem að samskipti augliti til auglitis fela í sér mestu gæðin (Bu a , 2    . 

5.7 Samantekt 

Helstu niðurstöður rannsóknarinnar eru þær að ekki er hægt að tala um að félagshæfni 

unglinga hafi versnað undanfarin ár. Breytingarnar frá 2001 til 2012 voru aðeins 0,1% en 

munurinn var ekki marktækur. Þær niðurstöður eru athyglisverðar í ljósi þess að margir hafa 

haldið því fram að félagshæfni fari versnandi með þeim aukna tíma sem unglingar  verja í 

tölvumiðluð samskipti. Það hafa samt sem áður átt sér stað ýmsar aðrar samfélagslegar 

breytingar á undanförnum árum og því eru margir aðrir þættir sem skipta máli í þróun 

félagshæfni. Tilkoma Facebook er því aðeins ein af mörgum samfélagsbreytingum sem getur 

mögulega haft áhrif á þróun félagshæfni. Í niðurstöðum kemur fram að mikil notkun 

Facebook tengist minni félagshæfni. Þar af leiðandi virðast þeir sem nota Facebook mikið 

vera almennt með minni félagshæfni en þeir sem nota Facebook hóflega. Þá er ekki vitað 

hvort að Facebook notkun sé að valda minni félagshæfni eða þeir sem eru minna félagshæfir 

velji frekar að nota Facebook mikið. Seinni útskýringin er líklegri þegar kenningar á sviðinu 

eru skoðaðar en þær fjalla um að undirliggjandi sálfélagslegur vandi valdi mikilli notkun 

Facebook. Þá má ætla að þeir sem eru með slaka félagshæfni séu með notkun sinni á 

Facebook og netinu að bæta upp fyrir þau félagslegu tengsl sem þá skortir í 

raunveruleikanum. Rannsóknir hafa sýnt að Facebook umhverfið virðist vera ákjósanlegur 

vettvangur til að eiga í samskiptum við aðra, sér í lagi fyrir þá sem eiga við tengslavanda að 

stríða. Unglingar verja álíka miklum tíma á Facebook hvort sem þeir eiga enga vini eða eru 

vinamargir. Þá má ætla að Facebook hafi mismunandi hlutverk fyrir mismunandi aðila. 

Facebook getur því verið að svala þörf hinna félagslyndu til að viðhalda og efla tengsl sín við 

aðra, en Facebook getur líka verið vettvangur til samskipta fyrir þá sem skortir félagshæfni til 

að eiga í samskiptum við aðra. Niðurstöður sýna að eftir því sem meiri tíma er varið á 

Facebook virðast samskipti við foreldra versna. Þessum niðurstöðum ber saman við aðrar 

rannsóknir þar sem að góð tengsl við foreldra virðast sporna gegn andfélagslegri hegðun. Að 

lokum kemur í ljós að þeir unglingar sem nota Facebook mikið eru almennt óánægðari með 

lífið en þeir sem nota Facebook eðlilega. Þessum niðurstöðum ber saman við hugmyndir að 

tölvumiðluð samskipti fela ekki í sér eins mikinn ávinning og raunveruleg samskipti. 

6 Lokaorð 

Rannsókn þessi er ein af fáum sem skoðað hafa samband milli notkunar Facebook og 

félagshæfni. Styrkleikar rannsóknarinnar felast í því hve stórt úrtakið er. Vegna stærðar 

úrtaks er því hægt að alhæfa niðurstöðurnar á íslenska unglinga. Styrkleikinn felst einnig í því 

að í rannsókninni var beitt viðurkenndu matstæki en sú nálgun er í samræmi við auknar 

kröfur í félagsráðgjöf og á öðrum fræðasviðum að beita gagnreyndum aðferðum. Það sem 

þessi rannsókn hefur umfram aðrar rannsóknir sem hafa skoðað tengsl félagshæfni og 

Facebook notkunar, er að í þessari rannsókn er félagshæfni skoðuð fyrir og eftir tilkomu 

Facebook. 

 Gagnasafnið býr yfir nokkrum veikleikum sem vert er að minnast á. Fyrst ber að nefna 

að spurningalistarnir voru ekki hannaðir með þessa rannsókn í huga og annmarkast efni 

hennar því af þeim gögnum sem voru tiltæk. Annan veikleika sem ber að nefna er að 

fyrirlögn spurningalista fór fram í skólum. Rannsóknin nær því ekki til þeirra unglinga sem 

mættu ekki þann daginn sem spurningarlistinn var lagður fyrir. Þriðji veikleikinn er að 

gagnasafnið nær einungis til sjálfsmats unglinga en þeir geta dregið úr eða ýkt hegðun miðað 

við það sem foreldrar eða aðrir myndu meta. Rannsakandi leggur til að rannsaka þurfi efni 

þessarar rannsóknar nánar, þá með því að leggja fyrir ítarlegra mat á félagshæfni og þá ekki 

eingöngu fyrir unglingana sjálfa heldur einnig foreldra og þriðja aðila eins og kennara eða 

aðra sem þekkja barnið vel. Með því ætti að fást heildstæðara mat á félagshæfni unglings. 

Niðurstöðurnar geta félagsráðgjafar og aðrir notað sem vísbendingu um sálfélagslega stöðu 

unglinga, noti unglingar Facebook mikið er það vísbending um að skortur sé á færni til að 

eiga árangursrík samskipti í raunveruleikanum og/eða að þeim líði almennt illa. 

 

 

 

 

 

____________________________________ 

Guðrún Ásta Bergsteinsdóttir

Viðauki 

Reykjavík 22. október 2013 

 

Eftirfarandi er beiðni undirritaðrar um aðgang að gagnasöfnum, annarsvegar EU NET ADB og 

 i sv gar gög  úr ra  sók i  i „Þyngd skólabarna og tengsl hennar við líðan og 

  ms ra g r“. Gögnin munu vera notuð til að vinna að MA rannsókn við 

Félagsráðgjafardeild Háskóla Íslands. 

 

Nemandi: Guðrún Ásta Bergsteinsdóttir (270487-6379), MA nemi í félagsráðgjöf. 

Leiðbeinandi: Hervör Alma Arnardóttir, lektor við Félagsráðgjafardeild HÍ. 

Vinnuheiti: Tengsl notkunar Facebook og félagshæfni unglinga 

 

Rannsóknarspurningar 

1. Er félagshæfni unglinga árið 2001 og 2012 sú sama? 

2. Eru tengsl milli notkunar Facebook og félagshæfni unglinga? 

3. Er munur á félagshæfni unglinga eftir því hvort að Facebook er notað til að viðhalda 

tengslum annarsvegar eða til að mynda tengsl hinsvegar. 

4. Er tíma sem notaður er á Facebook á kostnað samskipta augliti til auglitis? 

5. Hefur vinátta (í raunveruleikanum) áhrif á Facebook notkun unglinga? 

6. Hefur eftirlit og samskipti við foreldra áhrif á Facebook notkun unglinga? 

7. Hefur Facebook notkun áhrif á ánægju unglinga með lífið? 

 

Rannsókn þessi hefur það að markmiði að skoða hvort það séu tengsl milli notkunar 

Facebook og félagshæfni meðal unglinga. Tilgangurinn er að varpa ljósi á það breytta 

tölvuvædda umhverfi sem unglingar nú til dags alast upp við. Kynslóðin sem nú elst upp 

getur átt samskipti við aðra í gegnum tækni hvar og hvenær sem er en áður var það ekki svo.  

Breytur úr gagnasafni EU NET ADB sem óskað er eftir: 

1. Ert þú strákur eða stelpa? 

2. Hvaða ár ert þú fæddur? 

21. Notar þú samskiptasíður á netinu (t.d Facebook) 

b) Hvaða samskiptasíður notar þú? 

-Facebook 

-Twitter 

-Annað 

c) Hvað ertu með marga vini á 

-Facebook 

d) Á siðustu 12 mánuðum, hversu löngum tíma á dag hefur þú varið á samskiptasíðum (t.d. 

facebook) 

-á virkum dögum 

-um helgar 

26. Hversu oft á síðustu 12. Mánuðum, hefur þú notað eftirfarandi á internetinu til að hafa 

samskipti við aðra? 

-Spjallvefi (t.d Chatroulette) 

-Netspjall (t.d. MSN, Skype) 

-Samskiptasíður (t.d. Facebook, twitter) 

-Tölvupóst 

-Umræðusvæði 

31. Foreldrar mínir (forráðamenn) leyfa mér að skoða þær síður á netinu sem ég vil. 

32. Hversu marga daga í viku að meðaltali hefur þú notað internetið á síðustu 12. 

mánuðum? 

33. Á síðustu 12 mánuðum hversu marga klukkutíma á dag hefur þú notað internetið? 

- Á virkum dögum 

- Um helgar 

34. Hversu oft setja foreldrar þínir takmörk á hversu lengi þú mátt vera á netinu? 

35. Hefur þú notað internetið á síðustu 12 mánuðum svo mikið að þú sleppir því alveg að 

gera aðra hluti? 

36. Hefur þú reynt að nota interneti minna á síðustu 12 mánuðum? 

b) Hvers vegna reyndirðu að nota internetið minna 

- Vinir mínir höfðu áhuga á öðru og hvöttu mig til að nota internetið minna 

- Ég fór að hafa meiri samskipti við vini sem ekki voru á netinu 

- Foreldrar mínir kennarar eða aðrir fullorðnir hvöttu mig til að nota internetið minna 

- Aðrar ástæður 



82 

37. Hefur þú einhvern tímann haft samskipti við einhvern á netinu sem þú hefur ekki hitt 

áður í eigin persónu? 

38. Og hefur þú einhvern tíman farið og hitt einhvern sem þú hefur áður bara verið í 

sambandi við á internetinu? 

48. Þegar á heildina er liti finnst þér að internetið hafi gagnast þér til að gera eitthvað af 

eftirfarandi? (allir liðir). 

-Vera í sambandi við vini og ættingja 

-Hjálpa mér að vera ekki einmanna 

-Eignast nýja vini sem ég get hitt 

-Stofna eða vera með í hópum eða samtökum 

-Annað 

-Internetið er ekkert gagnlegt fyrir mig 

49. Þegar þú lest hverja fullyrðingu veldu þá það svar sem lýsir þér best. Fullyrðingar eiga 

við um tímann þegar þú ert ekki á netinu, nema annað sé tekið fram. 

(03) Hversu oft sækirðu í spenni á netinu frekar en að vera með kærasta/kærustu? 

(04) Hversu oft eignastu vini meðal fólks sem þú kynnist á netinu? 

 (19) Hversu oft velur þú að vera á netinu frekar en að fara út með öðrum? 

I. Hvaða íþróttum finnst þér skemmtilegast að taka þátt í? 

(Hve miklum tíma eyðir þú í hverja íþrótt samanborið við jafnaldra þína?) 

(Hversu vel stendur þú þig í hverri íþrótt, miðað við jafnaldra þína?) 

II. Vinsamlegast greindu frá helstu áhugamálum þínum og tómstundaiðkunum, að 

íþróttum undanskildum. 

(Hve miklum tíma eyðir þú í tómstundir þínar samanborið við jafnaldra þína?) 

(Hversu vel stendur þú þig í tómstundariðju miðað við jafnaldra þína?) 

III. Vinsamlegast greindu frá öllum félögum, liðum eða flokkum sem þú ert félagi í. 

(Hversu virkur ertu í hverju félagi, miðaða við jafnaldra þína?) 

IV. Vinsamlegast greindu frá öllum störfum sem þú stundar 

(Hversu vel sinnir þú störfum þínum, miðað við jafnaldra þína?) 

V.1 Um það bil hversu marga vini áttu 

V.2 Um það bil hversu oft í viku hittir þú vini utan skólatíma? 

VI. Hversu vel miðað við jafnaldra þína... 

a. semur þér við bræður þína og systur? 



83 

b. Semur þér við önnur börn? 

c. Semur þér við foreldra þína? 

d. Líður þér að vera ein(n) með sálfum þér? 

VII. Frammistaða í skóla (illa, fyrir neðan meðallag, í meðallagi, fyrir ofan meðallag) 

a. Íslenska, móðurmál 

b. Saga eða samfélagsfræði 

c. Stærðfræði 

d. Raungreinar (t.d. eðlisfræði) 

e. Erlend tungumál (t.d. enska, danska) 

f. Landafræði 

g. Tölvur 

80. Hversu ánægð(ur) ert þú með eftirfarandi í þínu lífi um þessar mundir? 

A. Hvernig þér gengur í skólanum 

B. Hvað þú skemmtir þér vel 

C. Fjölskylduna 

E. Það sem þú gerir í tómstundum 

F. Lífið almennt 

Breytur úr gagnasafni „Þyngd skólabarna og tengsl hennar við líðan og 

námsárangur“ sem óskað er eftir: 

I. Hvaða íþróttum finnst þér skemmtilegast að taka þátt í? 

(Hve miklum tíma eyðir þú í hverja íþrótt samanborið við jafnaldra þína?) 

(Hversu vel stendur þú þig í hverri íþrótt, miðað við jafnaldra þína?) 

II. Vinsamlegast greindu frá helstu áhugamálum þínum og tómstundaiðkunum, að 

íþróttum undanskildum. 

(Hve miklum tíma eyðir þú í tómstundir þínar samanborið við jafnaldra þína?) 

(Hversu vel stendur þú þig í tómstundariðju miðað við jafnaldra þína?) 

III. Vinsamlegast greindu frá öllum félögum, liðum eða flokkum sem þú ert félagi í. 

(Hversu virkur ertu í hverju félagi, miðaða við jafnaldra þína?) 

IV. Vinsamlegast greindu frá öllum störfum sem þú stundar 

(Hversu vel sinnir þú störfum þínum, miðað við jafnaldra þína?) 

V.1 Um það bil hversu marga vini áttu 

V.2 Um það bil hversu oft í viku hittir þú vini utan skólatíma? 

VI. Hversu vel miðað við jafnaldra þína... 

e. semur þér við bræður þína og systur? 

f. Semur þér við önnur börn? 

g. Semur þér við foreldra þína? 

h. Líður þér að vera ein(n) með sálfum þér? 

VII. Frammistaða í skóla (illa, fyrir neðan meðallag, í meðallagi, fyrir ofan meðallag) 

h. Íslenska, móðurmál 

i. Saga eða samfélagsfræði 

j. Stærðfræði 

k. Raungreinar (t.d. eðlisfræði) 

l. Erlend tungumál (t.d. enska, danska) 

m. Landafræði 

n. Tölvur 

80. Hversu ánægð(ur) ert þú með eftirfarandi í þínu lífi um þessar mundir? 

A. Hvernig þér gengur í skólanum 

B. Hvað þú skemmtir þér vel 

C. Fjölskylduna 

E. Það sem þú gerir í tómstundum 

F. Lífið almennt 

 

 

____________________________ 

        Guðrún Ásta Bergsteinsdóttir 

 


